
ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐱᓕᕆᐊᕆᔭᐅᖃᑕᐅᕗᖅ ᓄᓇᓕᖕᓂ  ᒪᓕᒐᕋᓛᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂ. 

ᐃᓗᓕᖃᖅᐳᖅ ᑎᓴᒪᓂᒃ ᐱᓕᕆᐊᒃᓴᓂᒃ: 

1) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 

ᐊᐅᓚᑦᑎᔨᖓᓐᓄᑦ; 

2) ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ, ᐊᐅᓚᑕᐅᔪᑦ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ 
ᐃᑲᔪᖅᑐᐃᔨᑦ ᐱᓕᕆᐊᒃᓴᓕᕆᔨᒧᑦ;   

 
3) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 

ᐊᐅᓚᑦᑎᔨᖓᓐᓄᑦ; ᐊᒻᒪᓗ 

4) ᐃᓚᒋᔭᐅᔪᓄᑦ ᑐᑭᓯᒋᐊᕐᕕᖕᒥᐅᑦ, ᐊᐅᓚᑕᐅᓪᓗᑎᒃ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒧᑦ 

ᑎᓴᒪᓂᒃ ᐃᖅᑲᓇᐃᔮᓖᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᑦ, ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᓄᑦ ᐊᐅᓚᑦᑎᔨᒧᑦ ᐃᖅᑲᓇᐃᔮᒃᓴᖅ 

ᑮᓇᐅᔭᖃᖅᑎᑕᐅᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᒪᓂᕆᔭᖏᑦᑎᒍᑦ.  

ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᐅᑏᑦ ᑮᓇᐅᔭᖅᑑᑎᑖᖃᑦᑕᖅᑐᑦ ᒪᓕᒐᓕᕆᔨᒃᑯᑦ ᑲᓇᑕᒥ ᐱᕈᖅᑎᑦᑎᔾᔪᑕᐅᓂᐊᖅᑐᓂᒃ 

ᐱᓕᒻᒪᒃᓴᕈᑎᒃᓴᓂᒡᓗ ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑕᐅᔪᒃᓴᓂᒃ ᓯᕗᓪᓕᐅᓪᓗᑎᒃ ᑐᕝᕕᐅᖅᑳᓲᖑᔪᓄᑦ ᐃᑲᔪᖅᑎᐅᓪᓗᑎᒃ, 

ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᖅᑕᐅᕝᕕᖕᒥ ᐃᖅᑲᓇᐃᔭᖅᑐᓄᑦ, ᐊᒻᒪᓗ ᐃᑲᔪᖅᑎᑐᐃᓐᓇᕐᓄᑦ ᐊᑑᑎᖃᑦᑎᐊᖅᑐᒧᑦ 

ᑭᐅᔪᓐᓇᕐᓂᐊᕐᒪᑕ ᑲᒪᒋᔭᖃᕈᓐᓇᕐᓗᑎᒡᓗ ᐃᓄᖕᒥᒃ ᐃᓗᐃᑦᑑᔾᔫᒥᔪᒥᒃ. ᐅᑯᐊ ᑮᓇᐅᔭᑦ ᐊᑐᐃᓐᓇᐅᑎᑦᑎᓲᖑᖕᒥᔪᑦ ᑮᓇᐅᔭᑎᒍᑦ 

ᐃᑲᔫᑎᒃᓴᓂᒃ ᐊᔪᕈᓐᓃᕈᑎᒃᓴᓂᒃ ᐱᕋᔭᒃᑕᐅᔪᓄᑦ ᐃᓚᖏᓐᓄᓪᓗ ᖃᖓᑕᓲᒃᑯᑦ ᐊᐅᓪᓚᕈᓐᓇᖁᓪᓗᒋᑦ 

ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ. ᐊᒻᒪᓗ, ᐅᑯᐊ ᑮᓇᐅᔭᑦ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖅᑕᐅᔾᔪᑎᓄᑦ ᐃᓚᒋᔭᐅᖃᑕᐅᖕᒥᔪᑦ 

ᐃᑲᔫᑎᒃᓴᓄᓪᓗ ᐱᕋᔭᒃᑕᐅᓯᒪᔪᑦ ᑲᒪᔨᖏᑦᑕ ᐊᐅᓚᑦᑎᔨᒧᑦ ᐊᒻᒪ ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐱᓕᕆᐊᒃᓴᓕᕆᔨᒃᑯᑦ 

ᐊᐅᓚᑦᑎᔨᖏᓐᓄᑦ. ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᐅᑏᑦ ᐱᑎᑕᐅᓚᐅᖅᓯᒪᔪᑦ $3,742,836 ᐅᑭᐅᓂᒃ ᑕᓪᓕᒪᓂᒃ 

ᐱᔭᐅᕙᓪᓕᐊᓂᐊᖅᖢᓂ ᓯᕗᓪᓕᖅᐹᖅ ᐊᐃᕆᓕ 2021−ᒥ ᐱᔭᐅᓛᖅᖢᓂ ᐃᓱᓕᕝᕕᒃᓴᐅᑎᖃᖅᑐᖅ ᒫᔨ 2026−ᒥ.  

ᔪᓚᐃ 2017-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐱᔭᐅᔾᔭᐃᖅᓯᓚᐅᖅᐳᑦ ᐅᑭᐅᓄᑦ ᐱᖓᓱᓄᑦ ᑮᓇᐅᔭᓂᒃ ᐊᑭᖃᖅᑎᒋᔪᓂᒃ $790,400 

ᑲᓇᑕᒥ ᒐᕙᒪᒃᑯᓐᓂᙶᖅᑐᒥᒃ ᓴᖅᑭᑦᑎᓛᕈᒪᓪᓗᑎᒃ ᐃᓚᒌᓄᑦ ᑐᑭᓯᒋᐊᕐᕕᒃᓴᒥᒃ ᐊᓂᒍᕈᑕᐅᔪᓐᓇᕐᓗᓂ ᐱᓕᕆᐊᖑᔪᒧᑦ ᑲᓇᑕᒥ 

ᐊᐱᖅᑯᑕᐅᓯᒪᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᐅᑯᐊ ᑮᓇᐅᔭᑦ 

ᐊᑐᖅᑕᐅᓲᖑᕗᑦ ᐃᑲᔪᖅᓱᐃᔾᔪᑕᐅᓪᓗᑎᒃ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒧᑦ ᐃᑲᔪᖅᓱᕐᓗᒋᓪᓗ ᐊᕐᓇᐃᑦ ᓂᕕᐊᖅᓵᓪᓗ 

ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐃᓚᖏᑦ.   

ᐱᕋᔭᒃᑕᐅᔪᓄᑦ ᐱᖁᔭᖅ ᓴᖅᑭᔾᔪᑕᐅᕗᖅ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 
ᐊᑐᐃᓐᓇᐅᑎᑦᑎᖃᑦᑕᖅᐳᓪᓗ ᓴᖅᑭᑕᐅᕙᓪᓕᐊᔪᓂᒃ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑲᑎᒪᔨᓄᑦ ᑮᓇᐅᔭᑦ 
ᓴᓂᕐᕙᒃᑕᐅᔾᔪᑎᒃᓴᖏᓐᓂᒃ. 

 
ᐱᕋᔭᒃᑕᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᐊᔾᔨᐅᙱᑦᑐᒧᓪᓘᓐᓃᑦ ᐱᔾᔪᑎᖓ ᑮᓇᐅᔭᖃᕐᕕᐅᔪᖅ ᐋᖅᑭᐅᒪᑎᑕᐅᓲᑦ 
ᑭᓇᐅᔭᑦ ᐃᓯᖅᐸᓪᓕᐊᔾᔪᑎᖏᑦ ᐱᕋᔭᒃᑕᕕᓃᑦ ᐊᑭᓕᖅᑕᐅᔾᔪᑎᖏᑦ ᐃᖅᑲᖅᑐᐃᔨᒧᑦ ᐃᓱᒪᓕᐅᕈᑕᐅᕙᒃᖢᑎᒃ. 
ᐋᖅᑭᒃᑕᐅᓚᐅᖅᐳᖅ ᐃᑲᔪᖅᑕᐅᖁᓪᓗᒋᑦ ᓄᓇᓕᖕᓂ ᑐᙵᕕᓖᑦ ᐱᓕᕆᐊᒃᓴᑦ ᐊᒻᒪ ᐱᓕᕆᐊᑦ ᐱᔨᑦᑎᕋᕈᑕᐅᓲᑦ 
ᐃᑲᔫᑕᐅᓲᓪᓗ ᐱᕋᔭᒃᑕᐅᓯᒪᔪᓄᑦ.  ᐱᖃᓯᐅᔾᔭᐅᔪᑦ ᐅᑯᐊ: 

 
• ᐱᓕᒻᒪᒃᓴᕐᓂᖅ ᑐᕌᒐᖃᖅᑐᖅ ᐅᔾᔨᕆᔭᐅᖁᓪᓗᒋᑦ ᓄᓇᓕᖕᓂ ᐱᔾᔪᑎᒃᓴᖅᓯᐅᖅᑏᑦ ᐱᔭᐅᒋᐊᓕᖕᓂᒃ 

ᖃᓄᐃᑦᑑᓂᖏᓐᓂᒡᓗ ᐱᕋᔭᒃᑕᐅᓯᒪᔪᓄᑦ; 

• ᐱᔨᑦᑎᕋᐅᑎᑦ ᐃᑲᔫᑕᐅᓲᑦ ᐱᕋᔭᒃᑕᐅᓯᒪᔪᓄᑦ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐃᓄᖕᓂᒃ ᐃᑲᔪᖅᓱᐃᑎᓪᓗᒋᑦ, 
ᐱᔨᑦᑎᕋᖅᑕᐅᓯᒪᔪᑦ ᑲᒪᒋᔭᐅᒃᑲᓐᓂᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᑐᑭᓯᒋᐊᕈᑎᑦ ᐊᒻᒪ ᐱᓕᕆᐊᕆᔭᐅᔪᒃᓴᑦ 
ᐊᓯᖏᓐᓄᑦ ᐱᓕᕆᔨᓄᑦ ᑐᓐᓂᖅᑯᑕᐅᕙᒡᓗᑎᒃ; 

• ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓗᓂ ᑐᓴᐅᒪᑎᑦᑎᓗᓂᓗ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐱᓂᕐᓗᒃᑕᐅᓯᒪᔪᑦ, ᐊᑐᐃᓐᓇᐅᑎᓪᓗᒋᑦ ᐱᔨᑦᑎᕋᐅᑎᑦ, ᐱᕋᔭᒃᑕᐅᓯᒪᔪᓄᑦ 
ᓴᐳᓐᓂᐊᖅᑎᑰᖓᔪᑎᒍᑦ ᐊᒻᒪᓗ ᐱᓕᕆᔾᔪᓯᖏᑎᒍᑦ,  ᐊᒻᒪᓗ ᐱᔾᔪᓯᐅᔪᓄᑦ ᐊᒃᑐᐊᓂᖃᖅᑐᓄᑦ 
ᐱᓂᕐᓗᒃᑕᐅᓂᑯᓄᑦ; ᐊᒻᒪ  

• ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᑲᐅᓛᒃᑯᑦ ᐱᓕᕆᐊᖑᖃᑦᑕᖅᓯᒪᔪᑦ ᐱᔾᔪᑕᐅᓲᓂᒃ ᓴᖅᑭᑦᑎᓂᐊᖅᑎᓪᓗᒋᑦ 
ᐱᕋᔭᒃᑕᐅᖃᑦᑕᖅᑐᓂᒃ ᑲᓇᑕᓕᒫᒥ ᐱᕙᓪᓕᐊᑎᑕᐅᓂᖏᓪᓗ ᖃᓄᐃᓕᐅᕈᑕᐅᔪᒪᔪᑦ ᐊᑲᐅᓛᒃᑯᑦ 
ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ ᓄᓇᕗᒥᐅᓄᑦ ᐱᕋᔭᒃᑕᐅᓂᒃᑯᑦ ᐋᓐᓂᖅᑕᐅᓯᒪᔪᓄᑦ. 
 

• ᑐᒃᓯᕋᐅᓯᐅᖁᔨᓪᓗᑎᒃ ᑐᓴᒐᒃᓴᙳᖅᑎᑕᐅᓚᐅᖅᐳᖅ ᓄᓇᕗᒻᒥ ᓄᓇᓕᓕᒫᓄᑦ ᐅᑭᐅᕐᒥ ᒪᕐᕈᐃᖅᑕᐅᓪᓗᓂ 
(ᐅᐱᕐᖔᒃᑯᑦ ᐊᒻᒪ ᐅᑭᐅᒃᓵᒃᑯᑦ). ᑐᒃᓯᕋᐅᓯᐅᖁᔨᔪᑦ ᕿᒥᕐᕈᔭᐅᓚᐅᖅᐳᑦ ᐱᕋᔭᒃᑕᕕᓃᑦ 
ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒧᑦ ᐃᑲᔪᖅᑕᐅᔪᑦ ᐊᑐᓕᖁᔭᐅᔪᓪᓗ ᐱᓕᕆᐊᑦ ᐊᐅᓪᓚᖅᑎᑕᐅᓗᑎᒃ 
ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᖏᖅᑕᐅᖁᓪᓗᒋᑦ. 

 

ᐊᒡᒍᖅᓯᒪᓂᖓ 1: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐱᖓᓱᓂᒃ ᑲᑎᒪᔨᖃᖅᐳᑦ, ᐊᑐᓂ ᓄᓇᕗᒻᒥ ᐊᕕᒃᓯᒪᓂᕆᔭᖏᓐᓂᒃ ᑭᒡᒐᖅᑐᐃᔨᓂᒃ. 
ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑎᒃᑯᐊᖅᑕᐅᓲᑦ ᐱᔨᑦᑎᕋᖅᑎᐅᖁᔭᐅᓪᓗᑎᒃ ᓄᓇᖃᕐᕕᒋᔭᖏᓐᓂᒃ ᑲᒪᒋᔭᐅᖁᓪᓗᒋᑦ ᐅᑭᐅᓄᑦ 
ᐱᖓᓱᓄᑦ ᑎᑭᓪᓗᒍ. ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᓄᓇᓕᖕᓂ ᐃᓚᒋᔭᐅᑦᑎᐊᖅᐳᑦ ᖃᐅᔨᒪᑦᑎᐊᖅᖢᑎᒃ 
ᐱᓕᕆᖃᑦᑕᖅᓯᒪᓂᑰᑦᑎᐊᖅᖢᑎᒡᓗ ᒪᓕᒐᓕᕆᓂᕐᒨᖓᔪᓂᒃ ᐊᒻᒪ ᐃᓄᓕᕆᔾᔪᑕᐅᓲᓂᒃ. 
 
ᐅᑯᐊ ᑕᕝᕙ 2020-2021 ᑲᑎᒪᔨᕋᓛᖑᓚᐅᖅᑐᑦ:  
  
ᑭᐊᓐᑖᓪ ᒍᕇᓐᓕ−ᐊᕐᓇᕕᒐᖅ, ᕿᑎᕐᒥᐅᓂᒃ ᑭᒡᒐᖅᑐᐃᓪᓗᓂ 
ᒪᕆ ᓘᓯ ᐅᕕᓗᖅ, ᕿᑎᕐᒥᐅᑦ ᑭᒡᒐᖅᑐᐃᔨᖓᑦ ᐊᒻᒪᓗ  
ᓴᐅᓖᓐ ᓂᑯᓪ, ᑭᕙᓪᓕᕐᒥᐅᓂᒃ ᑭᒡᒐᖅᑐᐃᔪᖅ  
 
 

 
 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 
ᐊᐅᓚᑦᑎᔨᖓᓐᓄᑦ. ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑕᐅᒋᐊᓕᖕᓄᑦ ᐊᐅᓚᑦᑎᔨ ᐅᑯᓄᖓ 
ᐃᑲᔪᖅᓱᐃᖃᑦᑕᕆᐊᖃᕐᓂᐊᖅᐳᖅ: 

 
ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ − ᐱᓕᒻᒪᒃᓴᖅᑎᑦᑎᕙᒡᓗᑎᒃ ᐃᑲᔪᖅᑐᐃᔪᒥᒃ ᑲᑎᒪᔨᕋᓛᑦ 
ᐊᐅᓚᓂᕆᔭᖓᓐᓄᑦ ᑐᕌᒐᕆᔭᖏᑦ ᐊᓂᒍᕈᓐᓇᖁᓪᓗᒋᑦ; ᓇᖏᕐᕕᒃ ᑲᑎᒪᔨᕋᓛᓄᑦ ᑐᓴᒐᒃᓴᖏᓐᓂᒃ 
ᑐᓴᖅᑎᑦᑎᔪᓐᓇᖁᓪᓗᒋᑦ ᒫᓐᓇ ᐱᔾᔪᑕᐅᓲᓂᒃ ᐱᕋᔭᒃᑕᐅᓯᒪᔪᓄᑦ ᓄᓇᖏᓐᓂᒃ ᑭᒡᒐᖅᑐᐃᕝᕕᒋᔭᖏᓐᓂᒃ 
ᐅᖃᐅᓯᖃᖅᐸᒡᓗᑎᒡᓗ ᖃᓄᐃᓕᐅᕈᑕᐅᔪᒪᔪᓂᒃ ᐃᑲᔪᕐᓗᒋᑦ ᐱᔾᔪᑕᐅᔪᑦ ᓴᖅᑭᑕᐅᔪᓐᓇᖁᓪᓗᒋᑦ. 

 
ᐱᕋᔭᒃᑕᐅᔪᕕᓃᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒧᑦ ᑐᒃᓯᕋᖅᑐᑦ − ᐊᐅᓚᑦᑎᔨ ᐃᑲᔪᖃᑦᑕᖅᐳᖅ ᐃᓄᖕᓂᒃ 
ᐊᒻᒪ ᒐᕙᒪᒃᑯᓐᓅᙱᑦᑐᖅ ᑲᑐᔾᔨᖃᑎᒌᑦ ᓴᖅᑭᑦᑎᖁᓪᓗᒋᑦ ᐊᑑᑎᖃᑦᑎᐊᖅᑐᓂᒃ ᐱᓕᕆᐊᓂᒃ 
ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᒃ ᒪᒥᓴᖅᐸᓪᓕᐊᔪᓄᑦ ᐱᔪᓐᓇᕐᓂᖅᑖᖅᑎᓪᓗᒋᓪᓗ ᐱᕋᔭᒃᑕᐅᔪᕕᓃᑦ.  ᐃᑲᔪᖃᑦᑕᕐᒥᔪᖅ 
ᑐᒃᓯᕋᖅᑐᓂᒃ ᑐᒃᓯᕋᐅᓯᐅᕐᓂᕐᒥᒃ ᐊᒻᒪ ᐅᓂᒃᑳᓕᐅᕐᓂᕐᒥᒃ. 

 
ᐃᓄᖕᓄᑦ ᐅᔾᔨᕆᔭᐅᑎᑦᑎᓂᖅ − ᐊᐅᓚᑦᑎᔨ ᐱᓕᕆᐊᖑᕙᓪᓕᐊᔪᒪᔪᓂᒃ ᐋᖅᑭᒃᓱᐃᕙᒡᓗᓂ ᐊᒃᑐᐃᔾᔪᑕᐅᓲᓂᒃ 
ᐱᕋᔭᒃᑕᐅᓯᒪᔪᓄᑦ ᐊᒻᒪ ᐃᑲᔪᖅᑐᐃᕙᒡᓗᑎᒃ ᐊᑐᐃᓐᓇᐅᔪᓂᒃ ᓄᓇᓕᖕᓂ. 

 
 

 
 

ᑕᒪᐃᓐᓂᒃ ᐱᖓᓱᑦ ᑎᒃᑯᐊᖅᑕᐅᓂᒃᑯᑦ ᑲᑎᒪᔨᙳᓚᐅᖅᑐᐃᑦ.  
 

 

 
 

ᐱᕋᔭᒃᑕᐅᓯᒪᔪᓄᑦ ᑮᓇᐅᔭᑦ ᐅᑯᓇᙶᓲᖑᕗᑦ ᓄᓇᕘᒥ ᑲᓇᑕᒥᓗ ᐊᑭᓕᐅᑕᐅᒃᑲᓐᓂᖅᑐᓂᒃ ᑲᑎᖅᓱᖅᑕᐅᓲᓂᒃ ᓄᓇᕗᒻᒥ 
ᐃᖅᑲᖅᑐᐃᕕᓕᕆᔨᒃᑯᓐᓂ. ᖃᖓᑦᑎᐊᖅ ᐱᓂᐊᕐᓂᐅᓚᐅᖅᑐᖅ, ᑲᓇᑕᒥ ᐱᕋᔭᒃᑕᐅᓯᒪᔪᓄᑦ ᐊᑭᓕᐅᑕᐅᒃᑲᓐᓂᖅᑐᑦ 
ᐱᕋᔭᖃᑦᑕᖅᑐᓄᑦ ᒪᓕᒐᕐᒧᑦ ᒪᓕᒃᑕᐅᔭᕆᐊᖃᓚᐅᖅᐳᑦ.   ᑭᓯᐊᓂ, ᑎᓯᐱᕆ 2018-ᒥ, ᐃᖅᑲᖅᑐᐃᔨᕐᔪᐊᒃᑯᑦ ᑲᓇᑕᒥ 
ᒪᓕᒐᖃᓚᐅᖅᐳᑦ ᒪᓕᒃᑕᐅᔭᕆᐊᖃᕐᓂᖓ ᑲᓇᑕᒥ ᐊᑭᓕᐅᑕᐅᒃᑲᓐᓂᖅᑐᑦ ᒪᓕᒐᕐᒥ ᓱᕋᐃᓂᐅᓚᐅᕐᒪᑕ.  ᑭᐅᔭᐅᓚᐅᖅᑐᑦ, ᒫᑦᓯ 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ 

ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᓐᓄᑦ ᐊᐅᓚᑦᑎᔨ 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ   

ᐊᒃᓱᕈᕐᓇᖅᑐᑦ  

2018-ᒥ, ᑲᓇᑕᒥ ᒐᕙᒪᒃᑯᑦ ᐱᒋᐊᖅᑎᑦᑎᓚᐅᖅᐳᑦ ᐱᖁᔭᒃᓴᖅ C−75-ᒥ.  ᐅᓇ ᐱᖁᔭᒃᓴᖅ ᐋᖅᑭᒋᐊᕈᑕᐅᓇᔭᖅᖢᓂ ᐱᕋᔭᒃᑐᓄᑦ 
ᒪᓕᒐᕐᒧᑦ ᐃᖅᑲᖅᑐᐃᔨᑦ ᐃᓱᒪᓕᐅᕆᔨᐅᖁᓪᓗᒋᑦ ᑎᓕᓯᔪᓐᓇᕐᓗᑎᒃ ᑲᓇᑕᒥ ᐊᑭᓕᐅᑕᐅᒃᑲᓐᓂᖅᑐᒥᒃ, ᑭᓯᐊᓂ 
ᐊᑭᓕᐅᑕᐅᒃᑲᓐᓂᖅᑐᖅ ᒪᓕᒃᑕᐅᔭᕆᐊᖃᕈᓐᓃᕋᔭᖅᖢᓂ.   
 
ᖃᐅᔨᒪᔭᐅᒋᐊᓕᒃ ᐃᖅᑲᖅᑐᐃᔨᕐᔪᐊᒃᑯᑦ ᐃᓱᒪᓕᐊᕆᔭᖓ ᐊᒃᑐᐃᔾᔪᑕᐅᒐᔪᙱᒻᒪᑦ ᓄᓇᕘᒥ ᐊᕕᒃᑐᖅᓯᒪᔪᓂᒃ 
ᐊᑭᓕᐅᑕᐅᒃᑲᓐᓂᖅᑐᓄᑦ.  ᑖᓐᓇ ᐱᔾᔪᑎᖃᖅᑐᖅ, ᒪᓕᒃᖢᒍ ᓄᓇᕘᒥ ᐊᕕᒃᑐᖅᓯᒪᓂᕐᒥ ᐱᕋᔭᒃᑕᐅᓯᒪᔪᑦ ᐱᖁᔭᕐᒥ, ᐃᖅᑲᖅᑐᐃᔨ 
ᐃᓱᒪᖅᓲᑎᖄᓂᖕᒪᑦ ᐱᔪᓐᓇᐅᑎᒋᔭᒥᒃ ᓴᒃᑯᐃᑦᑎᓂᕐᒥᒃ ᐊᑭᓕᐅᑕᐅᒃᑲᓐᓂᖅᑐᒧᑦ.  ᐊᒻᒪ ᓱᓕ, C-75 ᐊᒃᑐᐃᔾᔪᑕᐅᓲᖑᙱᒻᒪᑦ 
ᓄᓇᕘᒥ ᐊᕕᒃᑐᖅᓯᒪᓂᕐᒥ ᐊᑭᓕᐅᑕᐅᒃᑲᓐᓂᖅᑐᓄᑦ, ᐱᖁᔭᒃᓴᖅ ᑲᒪᒋᔭᖃᑐᐃᓐᓇᖃᑦᑕᕐᓂᖓᓄᑦ ᐊᑭᓕᐅᑕᐅᒃᑲᓐᓂᖅᑐᓂᒃ 
ᑲᓇᑕᒥ ᑭᒡᒐᖅᑐᐃᕕᐅᔪᑦ ᒪᓕᒃᖢᒋᑦ.   
 
ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᓱᓇᒃᑯᑖᓪᓗ ᒪᑐᓯᒪᖃᑦᑕᓚᐅᕐᓂᖏᓐᓄᑦ, ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᓄᑦ ᑐᑭᒧᐊᒃᑎᑦᑎᔨᐅᔪᖅ 
ᐃᓕᓐᓂᐊᖅᑎᑦᑎᔪᓐᓇᓚᐅᙱᒻᒪᑦ ᓄᑖᓂᒃ ᑲᑎᒪᔨᐊᓛᙳᖃᑕᐅᔪᓂᒃ ᐊᒻᒪᓘᓃᑦ ᐅᖄᓚᐅᑎᒃᑯᑦ ᑲᑎᒪᔪᓐᓇᓚᐅᙱᒻᒥᖕᒪᑕ 
ᑐᒃᓯᕋᕆᐊᖃᖃᓗᐊᖅᖢᑎᒃ ᑮᓇᐅᔭᖅᑑᑎᒃᓴᓂᒃ ᐱᕋᔭᒃᑕᐅᕙᒃᑐᓄᑦ ᐃᑲᔫᑎᒃᓴᐅᓂᐊᖅᑐᓂᒃ.  
 
 

 
 

ᓄᓇᓕᖕᒥ ᒪᓕᒐᓕᕆᓂᖅ ᐱᓕᕆᕝᕕᖓᓂ ᒫᓐᓇᑯᑦ ᐱᕈᖅᑎᑦᑎᕙᓪᓕᐊᔪᑦ ᐱᕕᖃᕈᑕᐅᓕᕈᓐᓇᕐᓂᐊᖅᑐᒥᒃ 
ᑲᑎᒪᔨᐊᓛᙳᖃᑕᐅᔪᓄᑦ ᐊᒻᒪᓗ ᐅᖄᓚᐅᑎᒃᑯᑦ ᑲᑎᒪᓂᖃᖅᑎᑦᑎᔪᒫᕆᓪᓗᓂ ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑎᓕᐅᕐᓂᕐᒧᑦ 
ᐱᕋᔭᒃᑕᐅᔪᕕᓂᕐᓄᑦ ᐃᑲᔫᑎᒃᓴᐅᓂᐊᖅᑐᓂᒃ.  

 
 
 

 
 

ᑕᑯᓗᒍ ᐅᐃᒍᖓ A 
 
 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑐᕌᖓᔪᖅ  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ ᖃᐅᔨᒪᔭᐅᔪᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᑲᒪᒋᔭᐅᔾᔪᑎᓄᑦ 

ᐱᓕᕆᐊᖑᓂᖓᓂᒃ. ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᕐᒧᑦ ᐱᓕᕆᐊᒃᓴᑦ ᐱᕚᓪᓕᖅᑎᑕᐅᖁᓪᓗᒋᑦ 

ᐃᑲᔪᖅᑐᐃᔾᔪᓯᑦ ᐱᔨᑦᑎᕋᐅᑎᓪᓗ ᐱᕋᔭᒃᑕᐅᓯᒪᔪᓄᑦ ᓄᓇᕗᒻᒥ ᐊᑐᐃᓐᓇᕈᕐᕕᐅᕙᒡᓗᑎᒃ ᑲᑐᔾᔨᖃᑎᒌᖕᓂᒃᑯᑦ 

ᐱᓕᕆᖃᑎᒌᒃᑎᒍᑦ ᐊᓯᖏᓐᓂᒃ ᒐᕙᒪᒃᑯᑦ ᐊᒻᒪ ᒐᕙᒪᒃᑯᓐᓅᙱᑦᑐᖅ ᑎᒥᒋᔭᐅᔪᓄᑦ. ᐱᓕᕆᐊᒃᓴᖃᖅᐳᑦ 

ᐱᕚᓪᓕᖅᑎᑕᐅᖁᓪᓗᒋᑦ ᖃᐅᔨᒪᓂᕆᔭᐅᔪᑦ ᐊᒻᒪ ᐱᐅᓂᕆᔭᐅᔪᑦ ᐃᑲᔪᖅᓱᐃᔾᔪᑎᓂᒃ ᐱᔨᑦᑎᕋᐅᑎᓂᒡᓗ ᐃᓕᖅᑯᓯᕆᔭᐅᔪᒃᑯᑦ 

ᐅᔾᔨᕐᓇᕐᓂᓕᖕᓂᒃ ᐊᑦᑕᕐᓇᙱᑦᑐᓂᒡᓗ ᐱᕋᔭᒃᑕᐅᓯᒪᔪᓄᑦ ᓄᓇᕗᒻᒥ, ᒥᒃᖠᒋᐊᖅᑎᑕᐅᓗᑎᒡᓗ ᐱᕋᔭᒃᑕᐅᓂᒃᑯᑦ 

ᐋᓐᓂᕈᑕᐅᓯᒪᔪᑦ. ᐃᓄᒋᐊᑦ ᑐᕌᖓᕝᕕᐅᔪᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᑯᑦ ᐃᓚᖃᖅᐳᑦ ᑭᓯᐊᓂ ᑭᒡᓕᖃᙱᑦᑐᑦ 

ᐃᖅᑲᓇᐃᔭᖅᑎᓄᑦ ᐅᐸᒃᑕᐅᖅᑳᖅᐸᒃᑐᓄᑦ, ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᓄᑦ ᐊᒻᒪ ᐊᑭᓕᖅᑕᐅᙱᖦᖢᑎᒃ ᐱᓕᕆᖃᑕᐅᔪᓄᑦ. 

 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᑐᕌᕈᑕᐅᓕᒑᔪᑦ ᓯᕗᓂᒃᓴᒥ 

ᐱᕋᔭᒃᑕᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ − ᑮᓇᐅᔭᓕᕆᔾᔪᑎᑦ ᐅᓂᒃᑳᑦ  

ᐱᓕᒻᒪᒃᓴᐅᑎᒃᓴᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᓄᑦ  
ᐃᓚᒋᔭᐅᓪᓗᓂ ᐊᑐᐃᓐᓇᐅᑎᓐᓂᐊᕐᓗᒋᑦ ᐱᓕᒻᒪᒃᓴᖅᑕᐅᒋᐊᓕᑦ ᐅᐸᒃᑕᐅᖅᑳᖅᐸᒃᑐᓄᑦ ᐃᖅᑲᓇᐃᔭᖅᑎᓄᑦ, 
ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᐅᑎᓄᑦ ᑮᓇᐅᔭᑦ ᑮᓇᐅᔭᖃᖅᑎᑦᑎᓚᐅᖅᐳᑦ ᐱᓕᕆᔨᒻᒪᕆᕈᖅᓴᓂᖅ 
ᐃᓕᑕᕆᔭᐅᓯᒪᔪᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ ᐱᓕᒻᒪᒃᓴᖅᑕᐅᒋᐊᓕᑦ ᐋᖅᑭᒃᑕᐅᓯᒪᔪᑦ ᓄᓇᕗᒥᐅᓄᑦ 
ᓴᖅᑭᑕᐅᖃᑦᑕᖁᓪᓗᒋᑦ ᕿᒃᓵᒃᑐᑦ ᐊᒻᒪ ᐃᓚᐃᓕᕿᔪᑦ, ᐋᓐᓂᖅᓱᖅᑕᐅᓯᒪᔪᑦ, ᓄᑕᖅᑲᑦ ᐋᓐᓂᖅᓱᖅᑕᐅᓲᑦ, 
ᓂᖓᖃᑦᑕᐅᑎᓃᑦ, ᐅᐃᕆᓯᒪᓃᑦ, ᐊᐅᓚᑦᑎᓃᑦ ᐊᒻᒪ ᐋᓐᓂᕐᓇᖅᑐᓂᒃ ᐱᐅᓯᓖᑦ.   
 
ᓄᕙᒡᔪᐊᕐᓇᖅ-19 ᐱᔾᔪᑕᐅᓂᖓᓄᑦ, 2020-2021−ᖑᑎᓪᓗᒍ, ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔪᖅ 
ᑐᑭᒧᐊᒃᓯᖃᑦᑕᓚᐅᖅᑐᖅ ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑎᓂᒃ ᖃᕆᓴᐅᔭᑎᒍᑦ ᑕᐅᑐᖃᑦᑕᐅᑎᓪᓗᙱᒃ, ᑕᐅᑐᒍᑎᒃᑯᑦ 
ᑕᐃᔭᖅ ᔫᒻ ᐊᒻᒪ ᐊᓯᖏᑎᒍᑦ ᑕᐅᑐᖃᑦᑕᐅᑎᓐᓇᖅᑐᒃᑯᑦ ᐃᓕᓐᓂᐊᖅᑎᑦᑎᓚᐅᖅᓯᒪᒋᓪᓗᓂ.  
 
ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔪᖅ ᑐᑭᒧᐊᒃᑎᑦᑎᔨᖓᑦ ᐱᓕᒻᒪᒃᓴᖃᑕᐅᓚᐅᖅᓯᒪᒋᕗᖅ, ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑎᓂᒃ 
ᐊᒻᒪ ᐱᓕᕆᐊᒧᑦ ᐊᑕᔪᓂᒃ ᐃᓕᓐᓂᐊᒃᑲᓐᓂᖅᐸᒃᖢᓂ ᐊᑐᐃᓐᓇᐅᑎᑕᐅᓪᓗᑎᒃ ᐴᖦᑦ ᑦᓴᐃᐅᑦ ᐊᒻᒪ ᒪᒃᑯᒃᑐᓂᒃ 
ᓴᐳᔾᔨᔨᒃᑯᓐᓂ: 

• ᐃᓕᖅᑯᓯᑐᐃᓐᓇᐅᒍᓱᓕᕐᓂᖅ ᖁᓄᔪᒃᑕᐅᔪᓂᒃ ᐋᓐᓂᖅᓱᖅᑕᐅᓂᒃᑯᑦ 
• ᐅᖓᓯᒃᓴᖅᑐᒥᒃ ᑕᐅᑐᒍᑎᖃᖅᑐᒥᒃ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐃᓂᖃᖅᑎᑦᑎᓂᖅ ᖃᐅᔨᔾᔪᑕᐅᓯᒪᔪᓂᒃ 

ᑭᒡᓕᓯᓂᐊᖅᑕᐅᓯᒪᔪᓂᒡᓗ ᑐᓴᖅᑕᐅᑎᑦᑎᓂᖅ 
• ᕿᒫᕝᕕᓕᕆᓂᕐᒥᒃ ᐊᐅᓚᔾᔭᐃᒋᐊᖅᑎᑦ: ᐊᕐᓇᐃᑦ ᐃᑲᔪᖅᑕᐅᓪᓗᑎᒃ ᐋᓐᓂᖅᓯᕆᔨᓂᒃ ᕿᒪᐃᑎᑕᐅᕙᖕᓂᖏᑦ  
• ᑎᒥᖁᑎᓕᐅᕐᓂᖅ ᐃᓕᖅᑯᓯᓕᖕᒥᒃ ᕿᒃᓵᒃᓯᒪᔪᑦ−ᖃᐅᔨᒪᓂᖏᑦ ᒪᓕᒃᑕᐅᓪᓗᑎᒃ ᐊᒃᓱᕈᖅᓯᐅᕐᓇᖅᑐᑦ ᐊᒻᒪᓗ 

ᑲᔪᓯᓂᖃᑦᑎᐊᕈᓐᓇᖅᑐᓂᒃ ᐸᕐᓇᐅᑎᖃᖅᓯᒪᓂᖅ 
• ᐊᑦᑕᕐᓇᖅᑐᒦᓐᓂᖅ ᓄᕙᒡᔪᐊᕐᓇᖅ-19 ᐱᑕᖃᖅᑎᓪᓗᒍ ᖃᑕᙳᑎᒌᑦ ᐋᓐᓂᖅᓱᖃᑦᑕᐅᑎᕙᖕᓂᖏᓐᓂᒃ 
• ᐱᕈᖅᓴᐃᓂᖅ ᑲᓇᑕᒥ ᐊᔭᐅᖅᑐᕈᑎᖃᕐᓂᖅ ᓄᑕᖅᑲᐃᑦ ᐋᓐᓂᖅᓯᖃᑦᑕᐅᑎᕙᖕᓂᕐᒥᒃ ᐃᓅᓯᖃᕆᐊᖃᙱᓐᓂᖅ 

 
ᐱᕋᔭᒃᑕᐅᔪᕕᓂᕐᓄᑦ ᑲᒪᔨᖓᑦ ᑐᑭᒧᐊᒃᑎᑦᑎᔨᐅᔪᖅ ᐅᓪᓗᓄᑦ−ᐱᖓᓱᓄᑦ 
ᐱᓕᒻᒪᒃᓴᖃᑕᐅᓚᐅᖅᑐᖅ/ᐅᖃᒪᔭᖃᑕᐅᓚᐅᖅᖢᓂᓗ 20−ᖓᓂ ᐊᕐᕌᒍᑕᒫᖅᓯᐅᑎᒥᒃ ᓂᐲᑦ ᐊᔾᔨᒌᙱᑦᑐᑦ 
ᑲᑎᒪᓂᖓᓐᓄᑦ. ᖃᑕᙳᑎᒌᑦ ᐋᓐᓂᖅᓱᖃᑦᑕᐅᑎᖃᑦᑕᕐᓂᖅ ᑲᑎᒪᓂᖓᓐᓄᑦ ᐅᑯᓂᖓ ᐅᖃᐅᓯᖃᖅᖢᑎᒃ: 

• ᐋᒃᑳᖅᓯᒪᓂᖅ, ᑲᑕᒃᓴᕋᐃᙱᓐᓂᖅ ᐊᒻᒪ ᐱᑐᐃᓐᓇᕆᐊᖃᕐᓂᖅ ᖃᓄᒃᑲᓐᓂᖅ ᐱᕕᒃᓴᖅᓯᐅᕐᓂᖅ ᐊᐃᑉᐸᕇᑦ 
ᐋᓐᓂᖅᓱᖃᑦᑕᐅᑎᖃᑦᑕᖅᑎᓪᓗᒋᑦ ᐋᖅᑭᒍᑎᓂᒃ ᐅᕝᕙᓘᓃᑦ ᒪᑭᔾᔪᑕᐅᒃᑲᓐᓂᕈᓐᓇᖅᑐᓂᒃ ᕿᓂᖅᓴᕐᓂᖅ 

• ᒪᒥᓴᐅᑎᖃᕐᓂᖅ ᑎᒥᒃᑯᑦ ᐋᓐᓂᖅᓱᖅᑕᐅᖃᑦᑕᖅᑐᕕᓂᕐᓄᑦ ᑭᖑᕚᖑᔪᓪᓗ ᒪᓕᖕᓂᖏᑦ ᐋᓐᓂᐊᕈᑕᐅᔪᓄᑦ 
• ᕿᒃᓵᖕᓂᕐᒥᒃ ᑐᑭᓯᓂᖅᑖᕐᓂᖅ ᖃᓄᕐᓗ ᐊᒃᑐᐃᕙᖕᓂᖓ ᒪᒥᓴᖅᐸᓪᓕᐊᔪᓄᑦ ᐋᓐᓂᖅᓱᖅᑕᐅᖃᑦᑕᖅᑐᕕᓂᕐᓄᑦ  
• ᑲᑎᒪᔪᓂ ᐅᖃᐅᓯᐅᔪᑦ: ᐃᓗᒃᑯᑦ ᐃᓄᑦᑎᐊᕙᒃᓯᐊᕐᓂᖅ (ᐋᓐᓂᖅᓱᒐᐅᕙᓚᐅᖅᖢᓂ), ᑲᑕᒃᓴᕋᐃᙱᓐᓂᖅ, 

ᐅᕐᐱᖅᑐᓂᒃ ᐱᓕᕆᖃᑎᖃᕐᓂᖅ ᓄᓇᓕᖕᓃᑦᑐᓂᒃ, ᐃᓕᖅᑯᓯᑦᑎᐊᕙᐃᑦ ᖁᓄᔪᒃᑕᐅᓪᓗᑎᒃ 
ᐋᓐᓂᖅᓱᖅᑕᐅᔪᕕᓂᕐᓄᑦ ᑲᒪᔾᔪᓰᑦ, ᐋᓐᓂᖅᓯᒪᓂᕐᒥᒃ ᕿᒪᐃᓂᖅ ᒪᑭᑦᑎᐊᒃᑲᓐᓂᕐᓂᕐᓗ: ᐊᓂᒍᐃᓂᕐᒧᑦ 
ᖃᐅᔨᒪᔭᐅᔭᕆᐊᓖᑦ ᐋᓐᓂᖅᓱᒐᐅᓂᕐᒥᒃ ᐃᓅᓯᖃᓚᐅᖅᑐᕕᓂᖅ ᐊᓂᒍᐃᑎᓪᓗᒍ 

 
ᐱᕋᔭᒃᑕᐅᔪᕕᓂᕐᓄᑦ ᑲᒪᔨ ᑐᑭᒧᐊᒃᑎᑦᑎᔨᐅᔪᖅ ᐃᓚᐅᖃᑕᐅᓚᐅᖅᓯᒪᔪᖅ ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑕᐅᔪᓂᒃ 
ᒪᑯᓂᖓ ᐅᖃᐅᓯᖃᖅᖢᑎᒃ: 

• ᐋᓐᓂᖅᓯᕆᖃᑦᑕᕐᓂᖅ ᓄᑕᖅᑲᓂᒡᓗ ᖁᓄᔪᖕᓂᐊᕐᓂᖅ ᓄᕙᒡᔪᐊᕐᓇᖅ-19 ᐱᑕᖃᖅᑎᓪᓗᒍ   
• ᐱᓕᕆᔩᑦ ᐊᔾᔨᒌᙱᑦᑐᑦ ᑭᐅᔾᔪᑎᖏᑦ ᐃᓄᐊᖅᑐᖃᖅᑎᓪᓗᒍ ᐱᑐᐃᓐᓇᐅᙱᑦᑐᓂᒃ ᑲᒪᒋᔭᖃᕐᓂᖅ 
• ᕿᒃᓵᒃᓯᒪᔪᑦ ᑭᐅᔾᔪᑎᖏᑦ ᐃᓅᔪᓐᓃᖅᑐᕕᓂᐅᔪᑦ ᓇᓗᓇᐃᕈᑕᐅᔾᔪᑎᖏᑕ ᑕᐅᑐᒃᑕᖓᒍᑦ 

• ᑕᕐᓂᐅᑉ ᐅᒃᐱᕐᓂᖓ ᐃᒃᐱᒋᔭᐅᓪᓗᓂ ᐃᓄᐊᖅᑕᐅᔪᖃᖅᑐᕕᓂᐅᑎᓪᓗᒍ 
 
ᐱᕋᔭᒃᑕᐅᔪᕕᓂᕐᓄᑦ ᑲᒪᔨ ᑐᑭᒧᐊᒃᑎᑦᑎᔨᐅᔪᖅ ᐃᑭᐊᖅᑭᕕᒃᑯᑦ ᐱᓕᒻᒪᒃᓴᖃᑕᐅᓚᐅᖅᑐᖅ ᓄᑕᖅᑲᓂᒃ ᓴᐳᔾᔨᓂᕐᒥᒃ 
ᐱᓕᕆᕝᕕᖓᑎᒍᑦ ᐅᑯᓂᖓ:  

• ᓱᓕᔪᓂᒃ ᐱᑕᖃᓗᐊᙱᑎᓪᓗᒍ ᐊᐱᖅᓱᕐᓗᓂ ᑭᐅᔭᐅᑦᑎᕐᓂᖅ 
• ᓄᑕᖅᑲᓄᑦ ᐅᖃᓪᓚᐅᔾᔨᓂᖅ ᖃᓄᖅ ᑎᒥᖏᑦ ᓴᐳᑎᓯᒪᔭᕆᐊᖃᕐᓂᖏᓐᓂᒃ ᐊᑦᑕᕐᓇᖅᑐᒦᔾᔮᙱᒻᒪᑕ 
• ᐃᑭᐊᖅᑭᕕᒃᑯᑦ ᐊᑦᑕᕐᓇᖅᑐᒧᐊᖅᑕᐃᓕᒪᓂᖅ 
• ᓄᑕᖅᑲᐃᑦ ᐊᑐᕐᓂᕐᓗᒃᑕᐅᕙᖕᓂᖏᑦ ᐊᒻᒪ ᐃᒃᓯᓐᓇᖅᑕᐅᓯᒪᕙᖕᓂᖏᑦ 201 
• ᒪᒥᓴᐃᔨᐅᔪᑦ ᕿᒃᓵᒃᓯᒪᔪᓄᑦ 
• ᐊᖑᑎᑦ ᖁᕗᔪᒃᑕᐅᔪᕕᓂᐅᑎᓪᓗᒋᑦ ᑎᒥᒃᑯᓪᓗ ᐋᓐᓂᖅᓱᒐᐅᓪᓗᑎᒃ 
• ᐃᓕᖅᑯᓯᐅᒐᔪᙱᑦᑐᓂᒃ ᐃᒃᖠᒍᓱᓲᑦ ᑯᔭᖕᓂᕐᒥᒃ ᐃᓱᒪᑐᐊᓖᑦ 

 
ᐱᕋᔭᒃᑕᐅᔪᕕᓂᕐᓄᑦ ᑲᒪᔨ ᑐᑭᒧᐊᒃᑎᑦᑎᔨᐅᔪᖅ ᐃᓚᐅᖃᑕᐅᓚᐅᖅᑐᖅ ᒐᕙᒪᑐᖃᒃᑯᑦ ᓇᐅᑦᑎᖅᓱᖅᑎᖓᓄᑦ 
ᐱᕋᔭᒃᑕᐅᔪᕕᓂᕐᓄᑦ ᑲᑎᒪᓂᖃᖅᑎᓪᓗᒋᑦ ᒐᕙᒪᑐᖃᒃᑯᑦ, ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ ᐊᒡᒍᖅᑐᖅᓯᒪᐅᖅᑐᑦ 
ᑐᓴᖅᑎᑕᐅᓂᖏᓐᓄᑦ ᒪᑯᓂᖓ: 

• ᐅᓪᓗᒥᒧᑦ ᖃᓄᐃᓕᐅᕈᑕᐅᓯᒪᓕᖅᑐᑦ ᑲᓇᑕᒥᐅᑦ ᐱᕋᔭᒃᑕᐅᔪᕕᓃᑦ ᐱᔪᓐᓇᐅᑎᖏᑕ ᐱᖁᔭᖓ 
• ᓅᑉᐸᓪᓕᐊᓂᖅ ᐱᔪᓐᓇᐅᑎᓕᕆᓂᕐᒥᒃ ᓴᐳᑎᓪᓚᑦᑖᒐᒃᓴᓂᒃ ᐱᕋᔭᒃᑕᐅᔪᕕᓂᕐᓄᑦ ᑲᓇᑕᒥ 

 
ᐱᓕᒻᒪᒃᓴᖅᑎᑕᐅᓪᓗᑎᒃ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ ᐊᒻᒪ ᐃᓄᓕᒫᑦ  
 
ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐋᖅᑭᒃᓯᓚᐅᖅᐳᖅ ᐊᔾᔨᒌᙱᑦᑐᓂᒃ ᐱᓕᕆᖃᑕᐅᓐᓇᖅᑐᓂᒃ ᐱᓕᒻᒪᒃᓴᖅᑎᑕᐅᓂᕐᒧᑦ 
ᑲᑎᖅᓱᒐᕐᓂᒃ ᐱᓕᕆᐊᖑᔪᒃᓴᑦ ᑐᕌᒐᕆᔭᐅᔪᓄᑦ ᐃᓄᖕᓄᑦ ᐊᑐᕐᓗᑎᒃ ᐊᔾᔨᒌᙱᑦᑐᓂᒃ ᑲᑎᒪᑎᑕᐅᖃᑦᑕᖅᑐᓂᒃ, ᓲᕐᓗ:  

• ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᑐᓴᐅᒪᑎᑕᐅᓪᓗᑎᒃ ᑲᑎᒪᖃᑎᒋᔭᐅᔪᑦ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ 
ᐃᓕᖅᑯᓯᕆᔭᐅᔪᒃᑯᑦ ᐅᔾᔨᕈᓱᒋᐊᖃᕐᓂᕐᒥᒃ, ᐃᓕᖅᑯᓯᕆᔭᐅᔪᒃᑯᑦ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 
ᐊᒃᓱᕈᖅᓯᒪᓗᐊᖅᑐᓄᑦ ᑐᓴᐅᒪᔭᐅᔭᕆᐊᖃᖅᑐᓂᒃ ᑐᓴᖅᑎᑦᑎᓇᓱᒃᐸᒡᓗᓂ ᐱᕋᔭᒃᑕᐅᓯᒪᔪᓂᒃ 
ᐱᓕᕆᖃᑎᖃᓕᕌᖓᑦ ᐊᔾᔨᒌᙱᑦᑐᒃᑯᑦ ᐱᔪᓐᓇᕐᓂᖃᖅᑐᒃᑯᑦ: ᐃᓚᒋᔭᐅᔪᑦ ᐱᓕᕆᖃᑎᒌᓂᒃ ᓄᓇᓕᖕᓂ 
ᐅᑯᓂᖓ ᐃᓚᖃᖃᑦᑕᓚᐅᖅᐳᑦ ᐸᓖᓯᒃᑯᓐᓂ, ᓄᓇᓕᖕᓂ ᐃᖅᑯᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑎᓂᒃ, 
ᐃᓱᒪᓕᕆᔨᓂᒃ, ᖃᐅᔨᒃᑲᐃᔨᓂᒃ ᐊᒻᒪ ᐃᓅᓯᓕᕆᔨᓂᒃ, ᐃᓕᖅᑯᓯᕆᔭᐅᔪᒃᑯᑦ ᐃᓅᓪᓗᑎᒃ ᐃᓅᓯᓕᕆᔨᑦ, 
ᖃᓄᐃᙱᑦᑎᐊᖅᑐᓕᕆᕝᕕᖕᓂ ᐃᓅᓯᓕᕆᔨᓄᑦ ᐊᒻᒪ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓄᑦ, ᓄᓇᓕᖕᓂ 
ᐃᓄᓕᕆᔨᒃᑯᑦ, ᓄᓇᓕᖕᓂ ᑎᒍᔭᐅᓯᒪᔪᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᓅᓯᓕᕆᔨᑦ 
ᐊᒻᒪ ᓄᓇᓕᖕᓂ ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᓄᑦ.  
ᐱᕋᔭᒃᑕᐅᔪᕕᓂᕐᓄᑦ ᑲᒪᔨ ᑐᑭᒧᐊᒃᑎᑦᑎᔨᐅᔪᖅ 9−ᓄᑦ ᓄᓇᓕᖕᓄᑦ ᓂᐅᕐᕈᖃᑦᑕᓚᐅᖅᓯᒪᔪᖅ: ᐃᒡᓗᓕᒃ, 
ᓴᓂᕋᔭᒃ, ᑲᖏᖅᖠᓂᖅ, ᐊᕐᕕᐊᑦ, ᖁᕐᓗᖅᑐᖅ, ᐸᓐᓂᖅᑑᖅ, ᑭᙵᐃᑦ, ᖃᐅᓱᐃᑦᑐᖅ, ᐊᒻᒪ ᐃᖃᓗᐃᑦ 
ᑎᒥᐅᖃᑎᒌᙱᑦᑐᓄᑦ ᑲᑎᒪᓂᕐᒧᑦ ᑐᑭᓯᕚᓪᓕᕋᓱᐊᖅᖢᑎᒃ ᐊᒻᒪᓗ ᑐᓴᖅᑎᑦᑎᔭᖅᑐᖅᖢᑎᒃ. ᓄᓇᓕᖕᓄᑦ 
ᐳᓚᕋᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐱᓕᒻᒪᒃᓴᖅᑎᑦᑎᖃᑦᑕᓚᐅᖅᐳᖅ ᐱᕋᔭᒃᑕᐅᓯᒪᔪᑦ 
ᐱᔭᕆᐊᖃᖅᑕᖏᓐᓂᒃ ᐊᒻᒪ ᑲᑉᐱᐊᓱᕐᔪᐊᖅᓯᒪᔪᑦ ᑐᓴᐅᒪᑎᑦᑐᓐᓇᕐᓗᒋᑦ ᐃᖅᑲᓇᐃᔭᖅᑎᓄᑦ 
ᐅᐸᒃᑕᐅᖅᑳᖅᐸᒃᑐᓄᑦ ᓄᓇᓕᖕᓂ ᐱᓕᕆᖃᑎᒌᑦ ᑲᑐᔾᔨᖃᑎᒌᓂᒃ.  ᐱᕋᔭᒃᑕᐅᔪᕕᓂᕐᓄᑦ ᑲᒪᔨ 
ᑐᑭᒧᐊᒃᑎᑦᑎᔨᐅᔪᖅ ᑲᑎᒪᖃᑎᖃᓚᐅᕐᒥᔪᖅ ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥᒃᑯᓐᓂ ᔭᓗᓇᐃᕝᒦᖦᖢᑎᒃ 
ᑲᑎᒪᔾᔪᑎᖃᕆᐊᖅᑐᖅᖢᑎᒃ ᕿᑎᕐᒥᐅᑦ ᐱᔨᑦᑎᕋᖅᑕᐅᔭᕆᐊᖃᓲᖑᓂᖏᑕ ᒥᒃᓵᓄᑦ.  

• ᑲᑐᔾᔨᖃᑎᖃᕐᓂᖅ ᕿᓂᖅᓴᕐᓂᒃᑯᑦ ᐊᔾᔨᒌᙱᑦᑐᓂᒃ ᑎᒥᐅᔪᓂ, ᑎᒥᐅᖃᑎᒌᙱᑦᑐᓪᓗ ᑎᑎᕋᕐᕕᖓᓂ ᐊᒻᒪᓗ 
ᑮᓐᓇᐅᔾᔭᒃᓵᓇᓱᐊᙱᑦᑐᓄᑦ ᑎᒥᐅᔪᓄᑦ: ᑐᑭᒧᐊᒃᑎᑦᑎᔨᐅᔪᖅ ᐃᓚᐅᖃᑕᐅᓚᐅᖅᓯᒪᔪᖅ ᐱᓕᕆᐊᖃᕐᓂᒃᑯᑦ 
ᑲᑎᒪᔨᐊᓛᖑᔪᓂᒃ ᐊᒻᒪᓗ ᓄᑖᓂᒃ ᐃᖏᕐᕋᓯᑎᑕᐅᓵᖅᑐᕕᓃᑦ ᑐᓴᖅᑎᑦᑎᔾᔪᑎᒋᔭᐅᓂᐊᕐᒪᑕ 
ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᖅᑎᐅᖃᑕᐅᔪᓄᑦ.  

 ᑎᒥᒥᒃ ᑐᖁᖓᔪᒥᒃ ᑲᒪᑦᑎᐊᕈᓐᓇᕐᓂᕐᒥᒃ ᐱᓕᕆᔩᑦ ᐊᑐᐃᓐᓇᐅᔪᓂᒃ ᖃᐅᔨᓇᓱᐊᖅᖢᑎᒃ ᑭᓱᐃᓪᓗ 
ᐱᑕᖃᕆᐊᓕᐅᒐᓗᐊᑦ ᐱᑕᖃᙱᒻᒪᖔᑕ ᓇᓗᓇᐃᖅᓯᓇᓱᒃᖢᑎᒃ ᓄᓇᕗᒻᒥᐅᓄᑦ ᐃᓚᐃᖅᑐᕕᓃᑦ 
ᐃᑲᔫᑎᒃᓴᖏᓐᓂᒃ. ᐃᓄᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓪᓗ ᐊᒻᒪᓗ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᑦ ᑲᑐᔾᔨᖃᑎᒌᓚᐅᖅᓯᒪᔪᑦ 
ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᖏᓐᓂᒃ ᐃᓄᖕᓂᒃ ᐃᓚᐃᖅᑐᕕᓂᕐᓂᒃ ᐋᖅᑭᒃᓱᐃᓇᓱᐊᖅᖢᑎᒃ. 

 ᐊᒃᓱᕈᕐᓇᖅᑐᒃᑰᖅᑐᓂᒃ ᐃᑲᔪᖅᑏᑦ ᐃᓅᓯᕗᑦ ᐱᓕᕆᕝᕕᐊᓃᑦᑐᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᑕᐃᒃᑯᐊ ᐱᕋᔭᒃᑕᐅᔪᕕᓃᑦ ᓄᓇᕗᒻᒥᐅᑦ ᐃᑲᔪᖅᑕᐅᑲᐅᑎᒋᔪᓐᓇᕐᓂᐊᕐᒪᑕ, ᐱᔭᕆᐊᖃᕈᑎᒡᓗ, 
ᐱᓂᕐᓗᒃᑕᐅᔾᔪᑎᖏᑦ ᑲᒪᒋᔭᐅᖃᓯᐅᔾᔭᐅᓗᑎᒃ. 

 ᐅᒥᖕᒪᑦ ᓄᑕᖅᑲᓂᒃ ᓴᐳᔾᔨᔨᐅᔪᑦ ᕿᒥᕐᕈᔨᖏᑕ ᑲᑎᒪᔨᐊᓛᖏᑦ ᐅᖃᐅᓯᖃᓲᖑᕗᑦ 
ᐃᓂᒃᓴᓕᐅᖅᑕᐅᔪᕕᓂᕐᓂᒃ ᐅᒥᖕᒪᒃᑯᑦ ᐃᒡᓗᕐᔪᐊᖓᓄᑦ ᖃᓄᖅ ᐃᑲᔪᖅᑕᐅᑎᒋᔭᕆᐊᖃᕐᒪᖔᑕ 
ᑐᑭᓯᓇᓱᐊᖅᐸᒃᖢᑎᒃ. ᖃᔅᓯᑲᓪᓚᐃᑦ ᑎᒍᒥᐊᖅᑎᐅᖃᑕᐅᔪᑦ ᓲᕐᓗ ᐳᑭᖅᑕᓖᑦ, ᐃᓄᓕᕆᔨᒃᑯᑦ ᐊᒻᒪ 
ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᖅᑏᑦ ᑐᙵᓱᒃᑎᑕᐅᓪᓗᑎᒃ ᕿᒥᕐᕈᖃᑎᒋᔭᐅᖃᑦᑕᓲᑦ ᖃᓄᕐᓗ 
ᐊᑐᓕᖁᔨᖕᒪᖔᕐᒥᓂᒃ ᓇᓗᓇᐃᖅᐸᒃᖢᑎᒃ ᑖᒃᑯᐊ ᑲᒪᒋᔭᐅᔪᑦ ᐊᑲᐅᓈᖅᑑᖁᓪᓗᒋᑦ ᐅᒥᖕᒪᒃ 
ᐃᒡᓗᕐᔪᐊᖁᑖᓂ. 

• ᑐᑭᓯᒋᐊᒐᒃᓴᓄᑦ ᑲᑎᒪᓃᑦ ᐱᕋᔭᒃᑕᐅᓯᒪᔪᑦ ᐃᓚᖏᓪᓗ ᓇᓗᓇᐃᖅᑕᐅᓯᒪᔪᓂᒃ ᐱᔾᔪᑕᐅᔪᓂᒃ ᓇᖕᒥᓂᖅ 
ᐱᓕᕆᔪᓐᓇᖅᑐᓄᑦ ᑐᓐᓂᖅᑯᑎᒋᔪᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᑖᖃᑕᐅᓯᒪᔪᓂᒃ (ᐸᓖᓯᒃᑯᑦ, ᐃᓱᒪᓕᕆᔨᒃᑯᑦ, 
ᐃᓄᖕᓂᒃ ᐃᖅᑲᖅᑐᐃᔨᒃᑯᑦ ᑲᓇᑕᒥ, ᐊᒻᒪ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ) ᐱᕋᔭᒃᑕᐅᓯᒪᔪᑦ ᐃᓚᖏᓪᓗ 
ᑐᑭᓯᑎᑕᐅᓇᓱᒃᖢᑎᒃ ᑲᑎᒪᑎᑕᐅᖃᑦᑕᖅᐳᑦ ᖃᓄᕈᓘᔭᖅ ᐱᔾᔪᑕᐅᔪᓂᒃ ᐊᒃᑐᐃᔾᔪᑎᒋᔭᖏᓐᓂᒃ 
ᐱᕋᔭᒃᑕᐅᕌᓪᓚᓚᐅᖅᑎᓪᓗᒋᑦ. 

• ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ ᐃᖅᑲᓇᐃᔮᒃᓴᐅᔪᑦ ᓴᖅᑭᔮᖅᑎᑕᐅᓪᓗᑎᒃ: ᐱᕋᔭᒃᑕᐅᔪᓄᑦ ᑲᒪᔨ ᐊᓯᖏᓪᓗ 
ᓄᓇᓕᖕᓂ ᒪᓕᒐᓕᕆᔨᒃᑯᓐᓂ ᐱᓕᕆᔨᑦ ᐋᖅᑭᒃᓯᓚᐅᖅᐳᑦ ᑐᑭᓯᒋᐊᕐᕕᒃᓴᓂᒃ ᐊᕐᕌᒍᓕᒫᖅᓯᐅᑎᓂᒃ 
ᐃᖅᑲᓇᐃᔮᒥᓂᒃ ᖃᓄᐃᓕᐅᖅᐸᖕᒪᖔᑕ ᑕᑯᕋᓐᓈᖅᑎᑦᑎᑎᓪᓗᒋᑦ ᐃᖃᓗᖕᓂ. ᐅᓇ ᐱᕕᒃᓴᐅᓚᐅᖅᑐᖅ 
ᑐᑭᓯᒋᐊᒐᒃᓴᑦ ᓯᐊᒻᒪᒃᑎᖅᑕᐅᕙᒃᖢᑎᒃ ᐃᒧᓯᒪᓪᓗᑎᒃ ᐅᖃᓕᒫᒐᕋᓛᒃᑯᑦ, ᓱᓕᔪᑦ ᓇᓗᓇᐃᔭᐅᑎᒃᑯᑦ, 
ᐅᖃᓕᒫᒐᒃᑯᑦ, ᐊᒻᒪ ᐊᓯᖏᑦᑎᒍᑦ ᑐᑭᓯᒋᐊᒐᒃᑯᑦ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᐅᑎᓂᒃ, ᐃᓚᒌᓄᑦ 
ᐋᓐᓂᖅᑎᖅᑕᐅᕙᒃᑐᓄᑦ ᐱᖁᔭᖅᑎᒍᑦ ᐱᓕᕆᐊᒃᑯᑦ ᐊᒻᒪ ᐃᖅᑲᖅᑐᐃᕕᓕᕆᓂᖅ ᐱᕋᔭᑐᕕᓃᑦ 
ᒪᒥᓴᖅᑎᑕᐅᓂᖏᑦ ᓴᐃᒻᒪᖃᑎᒌᖕᓂᒃᑯᑦ ᐱᕋᔭᒃᑕᕕᓂᐅᔪᑦ ᓄᓇᓕᐅᔪᕐᓗ ᐱᓕᕆᐊᖅᑎᒍᑦ.  

ᐊᒃᑐᐃᔾᔪᑕᐅᓂᖏᑦ ᓄᕙᒡᔪᐊᕐᓇᖅ-19 ᓄᓇᕐᔪᐊᓕᒫᒥ ᖃᓂᒪᓐᓇᖅᑐᒧᑦ  

ᐱᕋᔭᒃᑕᐅᔪᓄᑦ ᑲᒪᔨ ᓄᖅᑲᖅᑎᑦᑎᓚᐅᖅᐳᖅ ᓄᓇᓕᖕᓄᑦ ᐳᓚᕋᕐᓂᐅᓚᐅᖅᑐᒥᒃ ᐊᒻᒪ ᐃᓄᒋᐊᒡᓗᑎᒃ ᑲᑎᒪᓂᐅᓲᓂᒃ 

ᐋᖅᑭᒃᑕᐅᓯᒪᔪᑦ ᐱᑖᖃᑕᐅᓯᒪᔪᓂᒃ ᐊᒻᒪ ᐃᑲᔪᖅᑕᐅᒋᐊᓕᖕᓂᒃ ᓄᕙᒡᔪᐊᕐᓇᖅ-2020-2021−ᒧᑦ 

ᑮᒃᓯᒪᑲᑕᒋᐊᖃᕐᓂᕐᒧᑦ ᐊᐅᓪᓚᖅᑕᐃᓕᔭᕆᐊᖃᓚᐅᕐᓂᕐᒧᓪᓗ. ᑭᓯᐊᓂ, ᑮᒃᓯᒪᑎᑕᐅᑲᑕᓕᖅᑎᓪᓗᒋᑦ, 

ᐱᕋᔭᒃᑕᐅᓯᒪᔪᓄᑦ ᑲᒪᔨ ᐱᔨᑦᑎᕋᖅᑎᑦᑏᓐᓇᖃᑦᑕᓚᐅᖅᐳᖅ ᐃᒪᐃᓕᐅᕐᓂᒃᑯᑦ  

• ᐃᑲᔪᖅᑕᐅᒋᐊᓕᑦ ᑐᓴᐅᒪᑎᑉᐸᒃᖢᓂᒋᑦ ᓄᑖᙳᕆᐊᖅᓯᒪᔪᓂᒃ ᐃᖅᑲᖅᑐᖅᑕᐅᓂᐊᖅᑐᑦ ᐅᓪᓗᖏᓐᓂᒃ ᐊᒻᒪ 

ᐅᖓᕙᕆᐊᖅᑕᐅᒋᐊᓕᖕᓂᒃ  
• ᐱᓕᕆᔪᓐᓇᖅᑐᓄᑦ ᑐᓐᓂᖅᑯᑕᐅᓲᑦ ᐊᒻᒪ ᐃᓅᓯᓕᕆᔭᐅᓲᓄᑦ ᐃᑲᔫᑎᒃᓴᑦ ᐅᖄᓚᐅᑎᒃᑯᑦ   
• ᐱᕙᒌᔭᖅᐸᒡᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᑦ ᒥᒃᖠᒋᐊᖅᑎᓪᓗᒋᓪᓗ ᐊᑦᑕᕐᓇᕐᓗᑎᒃ ᓴᖅᑭᓲᑦ 

ᐱᕋᔭᒃᑕᐅᓯᒪᔪᓄᑦ ᓂᕆᐅᒋᔭᐅᓗᑎᒃ ᐱᕋᔭᓚᐅᖅᑐᖅ ᐊᓂᑎᑕᐅᓵᓕᓗᓂ  ᐊᒻᒪ ᐊᓂᑎᑕᐅᔪᑦ 

ᐊᑭᓕᖅᑕᐅᓂᒃᑯᑦ ᓄᓇᓕᖏᓐᓄᑦ   
 

ᐊᒃᓱᕈᕐᓇᖅᑐᑦ  

ᓄᕙᒡᔪᐊᕐᓇᖅ-19 ᖃᓂᒻᒪᒃᐸᓪᓕᐊᑎᓪᓗᒋᑦ ᑮᒃᑕᐅᓯᒪᒋᐊᖃᓚᐅᕐᓂᖓ ᐱᔾᔪᑕᐅᓪᓗᓂ, ᐱᕋᔭᒃᑕᐅᓯᒪᔪᓄᑦ 
ᐱᓕᒻᒪᒃᓴᐅᑎᒃᓴᑦ ᐱᓕᕆᐊᖑᔪᓐᓇᖅᓯᓚᐅᙱᓚᑦ   ᑎᑭᑕᐅᔪᒪᔪᓄᑦ ᓄᓇᓕᖕᓄᑦ ᐸᕐᓇᒃᑕᐅᓚᐅᖅᑐᑦ ᒪᓕᒃᑕᐅᓪᓗᑎᒃ. 
ᓵᙵᖃᑦᑕᐅᑎᓪᓗᑎᒃ ᑲᑎᒪᓃᑦ, ᐅᓂᒃᑳᕆᐊᖅᑐᖅᓯᒪᔪᑦ ᐊᒻᒪ ᑐᑭᓯᒋᐊᒐᒃᓴᓂᒃ ᑐᓴᖅᑎᑦᑎᔪᑦ ᐃᑲᔪᖅᑕᐅᒋᐊᓕᖕᓄᑦ 
ᐊᒻᒪ ᐱᑖᖃᑕᐅᓯᒪᔪᓄᑦ ᓄᖅᑲᖅᑎᑕᐅᖃᑕᐅᓚᐅᕐᒥᔪᑦ.   
 
 

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ 

ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᓴᖅᑭᑦᑎᕙᓪᓕᐊᖏᓐᓇᖅᐳᖅ ᓴᙱᔪᓂᒃ ᐱᓕᕆᖃᑎᒌᒃᓴᓂᒃ ᐊᔾᔨᒌᙱᑦᑐᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᐊᒻᒪ ᒐᕙᒪᒃᑯᓐᓅᙱᑦᑐᖅ ᑎᒥᒋᔭᐅᔪᓄᑦ ᐱᔾᔪᑎᖃᖅᖢᑎᒃ ᐱᓕᕆᐊᕐᒥᒃ ᑲᑐᔾᔨᖃᑎᒌᑦ ᐊᐅᓚᑦᑎᔨᓂᒃ 
ᑲᑐᔾᔨᖃᑎᒌᑦᑎᐊᕐᓂᖅᓴᐅᓕᕐᓗᑎᒡᓗ ᐱᕋᔭᒃᑕᐅᓯᒪᔪᓂᒃ ᐱᔾᔪᑕᐅᕈᓘᔭᖅᐸᒃᑐᑦ. ᐅᑯᐊ ᐱᓕᕆᖃᑎᒌᑦ ᐃᑲᔪᖅᑎᒌᒃᖢᑎᒃ 
ᓇᓗᓇᐃᖅᓯᓲᖑᕗᑦ ᓯᕗᓪᓕᐅᔾᔭᐅᒋᐊᓕᖕᓂᒃ ᐊᒻᒪ ᐱᓕᕆᔾᔪᓯᕐᓂᒃ ᑲᒪᒋᔭᐅᔾᔪᑎᓄᑦ ᐱᕋᔭᒃᑕᐅᓯᒪᔪᓄᑦ. 

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓄᑦ ᐃᑲᔫᑎᑦ 

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᑦ ᐊᑐᐃᓐᓇᐅᑎᑦᑎᓲᖑᕗᑦ ᑮᓇᐅᔭᑎᒍᑦ ᐃᑲᔪᖅᓱᐃᔾᔪᑎᓂᒃ 

ᐱᕋᔭᒃᑕᐅᓯᒪᔪᓄᑦ ᐊᓂᒎᑎᓯᒪᔪᓄᓪᓗ ᖃᖓᑦᑕᐅᑎᓄᑦ ᐅᐸᒍᑎᔪᓐᓇᖁᓪᓗᒋᑦ ᐃᖅᑲᖅᑐᖅᑕᐅᓕᒑᔪᓄᑦ ᓄᓇᖏᑦᑕ 

ᓯᓚᑖᓂ ᐃᖅᑲᖅᑐᐃᔪᖃᕆᐊᖃᕌᖓᑦ. ᑖᒃᑯᐊ ᐃᓚᖃᖅᐳᑦ ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᓂᒃ ᖃᖓᑦᑕᐅᑎᓄᑦ, 

ᑐᔪᕐᒥᔾᔪᑎᓄᑦ, ᐊᒻᒪ ᓂᕆᔾᔪᑎᓄᑦ ᐃᖅᑲᖅᑐᖅᑕᐅᔪᖃᕐᓂᓕᒫᖓᓂᒃ. ᐱᓕᕆᐊᖅ ᐱᕕᖃᕈᑕᐅᖕᒥᔪᖅ ᐱᕋᔭᒃᑕᐅᓯᒪᔪᑦ 

ᖃᖓᑦᑕᐅᑎᓄᑦ ᐃᑲᔪᖅᑐᐃᔨᑦ ᐊᐅᓚᑦᑎᔨᖓᑦ ᐊᐅᓪᓚᕈᓐᓇᖁᓪᓗᒍ ᖃᖓᑕᓲᒃᑯᑦ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ 

ᓄᓇᕗᒻᒥ ᐃᑲᔪᖅᓱᕐᓗᒋᑦ ᐱᕋᔭᒃᑕᐅᓯᒪᔪᑦ ᐃᓚᒌᓪᓗ ᐃᖅᑲᖅᑐᖅᑕᐅᔪᖃᓚᐅᙱᓐᓂᖓᓂ, ᐃᖅᑲᖅᑐᐃᔪᖃᖅᑎᓪᓗᒍ 

ᐊᒻᒪ ᐃᖅᑲᖅᑐᐃᔪᖄᓂᒃᑎᓪᓗᒍ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᐃᖅᑲᖅᑐᐃᕕᖕᒦᖃᑕᐅᓂᖅ 

2020-2021−ᐅᑎᓪᓗᒍ, ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐃᑲᔫᓯᐊᖅᑐᓕᕆᔨ ᑎᓴᒪᓄᑦ ᓄᓇᓕᖕᓄᑦ 

ᐊᐅᓪᓚᓚᐅᖅᐳᖅ (ᖃᒪᓂ'ᑐᐊᖅ, ᐃᖃᓗᒃᑑᑦᑎᐊᖅ, ᑭᙵᐃᑦ, ᓇᐅᔮᑦ, ᐸᓐᓂᖅᑑᖅ, ᒥᑦᑎᒪᑕᓕᒃ, ᓴᓂᑭᓗᐊᖅ ᐊᒻᒪ 

ᑕᓗᕐᔪᐊᖅ) ᐊᑐᐃᓐᓇᕈᕐᕕᒋᔭᖅᑐᖅᖢᓂᒋᑦ ᐱᓕᕆᐊᖑᓚᐅᙱᑎᓪᓗᒋᑦ, ᐱᓕᕆᐊᖑᑎᓪᓗᒋᑦ ᐊᒻᒪ 

ᐱᓕᕆᐊᖑᐊᓂᒃᑎᓪᓗᒋᑦ ᐃᑲᔪᖅᑐᐃᔾᔪᓯᑦ ᐱᕋᔭᒃᑕᐅᓯᒪᔪᓄᑦ ᐃᓚᖏᓐᓄᓪᓗ ᐃᖅᑲᖅᑐᐃᕕᖕᒦᖃᑕᐅᔪᓄᑦ.  

ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐃᑲᔫᓯᐊᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ ᐃᑲᔪᓚᐅᕐᒥᔪᖅ ᐋᓐᓂᖅᑕᐅᓯᒪᔪᓂᒃ 

ᐃᓚᖏᓐᓂᒡᓗ ᐃᓚᐅᔪᓐᓇᖁᓪᓗᒋᑦ ᐃᓕᖅᑯᓯᕆᔭᐅᔪᒃᑯᑦ, ᓄᓇᓕᖕᓄᑦ−ᑐᙵᕕᓖᑦ, ᐊᒻᒪ ᐋᓐᓂᐊᕕᒃᑎᒍᑦ 

ᐃᓅᓯᓕᕆᔭᐅᓲᑦ ᐊᒃᓱᕈᕐᓇᖅᑐᓂᒃ ᓈᓚᖕᓂᖅᑕᖃᑲᑕᓚᐅᖅᑎᓪᓗᒍ ᒪᒥᓴᑲᑖᓪᓚᓚᐅᖅᑎᓪᓗᒋᓪᓗ ᐃᓚᒌᑦ. 

ᐃᑲᔪᖅᑕᐅᒋᐊᓕᑦ ᖃᓄᕈᓘᔭᖅ ᐃᑲᔪᖅᑕᐅᕈᓘᔭᓚᐅᖅᐳᑦ: 

• 33-ᓂᒃ ᐋᓐᓂᖅᑕᐅᓯᒪᔪᓂᒃ ᐊᒻᒪ ᐃᑲᔪᖅᓱᖅᑕᐅᔪᓂᒃ ᐃᓄᖕᓂᒃ 16-ᖑᓪᓗᑎᒃ ᓄᓇᓖᑦ (ᐊᕐᕕᐊᑦ, 
ᐃᖃᓗᒃᑑᑦᑎᐊᖅ, ᐃᒡᓗᓕᒑᕐᔪᒃ, ᑲᖏᖅᖢᒑᐱᒃ, ᓴᓪᓕᖅ, ᐅᖅᓱᖅᑑᖅ, ᐊᐅᓱᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, 
ᐃᖃᓗᐃᑦ, ᑰᒑᕐᔪᒃ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᑲᖏᖅᖠᓂᖅ, ᖃᐅᓱᐃᑦᑐᖅ ᐊᒻᒪ ᑕᓗᕐᔪᐊᖅ) ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᐳᑦ ᐃᖅᑲᖅᑐᐃᕕᖕᒥ ᐱᓕᕆᔪᖃᖅᑎᓪᓗᒍ ᐃᓚᐅᖃᑦᑕᖁᓪᓗᒋᑦ ᓄᓇᒥᖕᓃᓪᓗᑎᒃ.  

• ᑭᒡᒐᖅᑐᖅᑕᐅᕙᒃᑐᐃᑦ ᓄᓇᕗᒻᒥ ᖄᒃᑲᓐᓂᐊᒍᑦᑕᐅᖅ, ᑕᒪᓐᓇ ᐱᓕᕆᐊᖑᓲᖅ ᑎᓴᒪᓂᒃ 
ᓄᓇᕗᒻᒥᐅᑕᐅᙱᑦᑐᓂᒃ ᑭᒡᒐᖅᑐᖅᑕᐅᔪᒪᓯᒪᖕᒥᔪᑦ ᐅᑯᓇᙶᖅᖢᑎᒃ − ᓰᓐ ᔮᓐ, ᓂᐅᕙᓐᓛᓐ; ᐋᑐᕚ, 
ᐋᓐᑎᐊᕆᐅ; ᐃᓅᕕᒃ, ᓄᓇᑦᓯᐊᖅ, ᐊᒻᒪᓗ ᐃᑦᒪᓐᑕᓐ, ᐊᐅᓪᐴᑕ−ᒥ. 

• ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐃᑲᔫᓯᐊᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ ᐃᑲᔪᓚᐅᕐᒥᔪᖅ ᐱᕋᔭᒃᑕᐅᓯᒪᔪᓂᒃ 
11-ᓂᒃ ᐃᖅᑲᖅᑐᐃᕕᒃᑯᑦ ᐱᓕᕆᐊᖑᔪᓂᒃ ᓲᕐᓗ ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᖃᐅᔨᓇᓱᐊᕐᓃᑦ, 
ᐃᖅᑲᖅᑐᖅᑕᐅᓃᑦ ᐊᒻᒪ ᖃᓄᐃᑕᐅᓂᐊᕆᐊᒃᓴᖓᓄᑦ ᐃᖅᑲᖅᑐᐃᓃᑦ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ 
ᑎᒍᔭᐅᓯᒪᔭᕆᐊᖃᕐᒪᖔᑕ ᓈᓚᒃᑕᐅᓂᖏᓐᓄᑦ. 
ᐱᔨᑦᑎᕈᑎᖏᑦ ᐃᑲᔪᖅᓱᐃᒃᑲᓐᓂᕐᓂᕐᒧᑦ ᐃᓚᖃᖅᑐᑦ: 
 ᐃᓕᓐᓂᐊᖅᑎᑕᐅᕙᒃᖢᑎᒃ ᐱᕋᔭᒃᑕᐅᓯᒪᔪᑦ ᐱᔪᓐᓇᐅᑎᖃᕐᓂᖏᓐᓂᒃ ᑐᓴᐅᒪᑎᑦᑎᓂᕐᒧᑦ, 

ᐃᓚᐅᓂᕐᒧᑦ, ᐅᑎᖅᑎᑦᑎᕝᕕᒋᔭᕆᐊᖃᕐᓂᖓ ᐱᕋᔭᒃᕕᒋᔭᓂ, ᐊᒻᒪ ᓴᐳᔾᔭᐅᓯᒪᓗᓂ; 
 ᑭᒡᒐᖅᑐᐃᔨᒋᔭᐅᕙᒡᓗᓂ ᐅᖃᐅᓯᐅᔪᓂᒃ ᐅᑎᖅᑎᑦᑎᕝᕕᒋᔭᕆᐊᖃᕐᓂᖓ ᐱᕋᔭᒃᕕᒋᔭᓂ 

ᓴᖅᑭᑕᐅᓗᑎᒃ ᐱᕋᔭᒍᑕᐅᓚᐅᖅᑑᑉ ᓴᓂᐊᒍᑦ ᐃᖅᑲᖅᑐᐃᕕᒃᑰᕈᑕᐅᔪᓂᒃ, 
 ᐃᑲᔪᖅᓱᕐᓗᒋᑦ ᐱᕋᔭᒃᑕᐅᓯᒪᔪᑦ ᑎᑎᕋᖁᓗᒋᑦ ᓴᖅᑭᑦᑎᖁᓗᒋᓪᓗ ᐱᕋᔭᒃᑕᐅᔪᑦ ᐊᒃᑐᖅᑕᐅᓂᖏᓐᓄᑦ 

ᐅᖃᐅᓯᐅᔪᓂᒃ ᐊᒻᒪ ᓄᓇᖅᑲᑎᒌᑦ ᐊᒃᑐᖅᑕᐅᒃᐸᑕ ᐅᖃᐅᓯᐅᖕᒥᓗᑎᒃ, 
 ᑭᒡᒐᖅᑐᖅᑎᐅᓗᓂ ᐊᑐᓕᖁᔨᓲᓂᒃ ᐃᑲᔫᑎᓂᒃ ᐱᑕᖃᖅᐸᑦ; 
 ᐃᑲᔪᖅᓱᐃᓗᓂ ᓱᖁᑎᒃᓴᕆᐊᖃᖏᑎᑕᐅᔪᖅ ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑎᓂᒃ ᐊᒻᒪ 

ᐃᖅᑲᖅᑐᐃᕕᖕᒧᐊᖃᑎᖃᕐᓂᕐᒥᒃ ᐊᒻᒪᓗ; 
 ᑎᑎᕋᖅᑕᐅᖃᑕᐅᓯᒪᓕᕐᓗᑎᒃ ᑎᒍᔭᐅᓯᒪᔪᓕᕆᔨᒃᑯᓐᓂ ᑲᓇᑕᒥ ᐊᒻᒪ ᐊᓄᓪᓚᒃᓰᕕᓕᕆᔨᒃᑯᓐᓂ 

ᑲᓇᑕᒥ ᐃᖅᑲᖅᑐᖅᑕᐅᔪᖄᓂᒃᓯᒪᓕᖅᑎᓪᓗᒍ. 
 

ᐊᒃᑐᐃᔾᔪᑕᐅᓂᖏᑦ ᓄᕙᒡᔪᐊᕐᓇᖅ-19 ᓄᓇᕐᔪᐊᓕᒫᒥ ᖃᓂᒪᓐᓇᖅᑐᒧᑦ  

ᐃᓚᖏᑦ ᐃᖅᑲᖅᑐᐃᕕᒃᑰᖅᑐᒃᓴᐅᔫᒐᓗᐊᑦ ᓄᖅᑲᖅᑎᑕᐅᔭᕆᐊᖃᓚᐅᖅᓯᒪᓪᓗᑎᒃ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ 

ᒪᑐᓯᐅᒪᐅᒐᓚᖕᓂᖏᓐᓄᑦ ᖃᖓᑕᔭᕆᐊᖃᙱᓚᐅᕐᓂᕐᒧᓪᓗ ᒪᓕᒋᐊᖃᖅᑎᓪᓗᑕ 2020-2021−ᖑᑎᓪᓗᒍ. ᐃᓚᖏᑦ 

ᖃᑕᙳᑎᒌᑦ ᐊᐅᓪᓚᕈᓐᓇᓚᐅᙱᒻᒪᑕ ᑭᖑᕙᕆᐊᖅᑕᐅᑲᑕᒃᑐᓄᑦ ᓄᖅᑲᖅᑎᑕᐅᔪᓄᓪᓗ 

ᐃᖅᑲᖅᑐᐃᕕᒃᑎᒎᕆᐊᓕᐅᒐᓗᐊᑦ. ᑭᓯᐊᓂ, ᑮᒃᓯᒪᑎᑕᐅᑲᑕᓕᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᑲᒪᔨ 

ᐱᔨᑦᑎᕋᖅᑎᑦᑏᓐᓇᖃᑦᑕᓚᐅᖅᐳᖅ ᐃᒪᐃᓕᐅᕐᓂᒃᑯᑦ 

• ᐃᑲᔪᖅᑕᐅᒋᐊᓕᑦ ᑐᓴᐅᒪᑎᑉᐸᒃᖢᓂᒋᑦ ᓄᑖᙳᕆᐊᖅᓯᒪᔪᓂᒃ ᐃᖅᑲᖅᑐᖅᑕᐅᓂᐊᖅᑐᑦ ᐅᓪᓗᖏᓐᓂᒃ ᐊᒻᒪ 

ᐅᖓᕙᕆᐊᖅᑕᐅᒋᐊᓕᖕᓂᒃ 
• ᐃᓂᒃᓴᓕᐅᕈᔾᔨᓂᖅ ᐃᓄᓕᕆᔭᐅᓂᕐᒧᑦ ᐅᖃᓪᓚᖃᑎᖃᕐᕕᒃᓴᒥᒃ ᐅᖄᓚᐅᑎᒃᑯᑦ ᐱᕕᖃᖅᑎᑕᐅᑎᓪᓗᒋᑦ 

ᐃᑲᔫᑎᐅᓪᓗᓂ 
• ᐱᕙᒌᔭᖅᐸᒡᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᑦ ᒥᒃᖠᒋᐊᖅᑎᓪᓗᒋᓪᓗ ᐊᑦᑕᕐᓇᕐᓗᑎᒃ ᓴᖅᑭᓲᑦ 

ᐱᕋᔭᒃᑕᐅᓯᒪᔪᓄᑦ ᓂᕆᐅᒋᔭᐅᓗᑎᒃ ᐱᕋᔭᓚᐅᖅᑐᖅ ᐊᓂᑎᑕᐅᓵᓕᓗᓂ  ᐊᒻᒪ ᐊᓂᑎᑕᐅᔪᑦ 

ᐊᑭᓕᖅᑕᐅᓂᒃᑯᑦ ᓄᓇᓕᖏᓐᓄᑦ 

 
ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐅᖃᖃᑎᖃᖅᐳᖅ ᑲᑐᔾᔨᖃᑎᒌᒃᑖᓛᕈᒪᓪᓗᓂ 

ᐱᓕᕆᖃᑎᑖᓛᕈᒪᓪᓗᓂᓗ ᑎᒍᔭᐅᓯᒪᔪᓕᕆᔨᒃᑯᓐᓂ ᖃᐅᔨᒃᑲᖅᐸᒡᓗᒋᑦ ᐱᕋᔭᒃᑕᐅᓯᒪᔪᑦ ᐱᕋᔭᒃᓯᓚᐅᖅᑐᖅ 

ᕿᓚᒻᒥᐅᔪᒃᑯᑦ ᐊᓂᑎᑕᐅᔪᒪᓐᓂᖅᐸᑦ ᐅᕝᕙᓘᓐᓃᑦ ᕿᒪᕉᑎᓯᒪᓚᐅᑲᖕᓂᐊᖅᐸᑦ ᐃᒃᐱᒋᔭᖃᑦᑎᐊᖅᑐᓄᑦ 

ᓄᖅᑲᖓᓂᐊᖅᑐᓂᒃ. ᐅᓇ ᐱᒻᒪᕆᐅᓪᓗᓂ ᐱᔨᑦᑎᕋᐅᑎᐅᕗᖅ ᐱᕋᔭᒃᑕᐅᓯᒪᔪᓄᑦ, ᐱᕕᖃᕈᑕᐅᔪᓐᓇᕐᓂᖓᓄᑦ 

ᐃᒃᐱᒋᔭᖏᑦᑎᒍᑦ ᐱᕙᒌᔭᕈᓐᓇᕐᓂᐊᕐᒪᑕ ᐃᖕᒥᖕᓂᒃ ᐱᕋᔭᒃᓯᓚᐅᖅᑐᖅ ᐅᑎᕐᓂᐊᓕᖅᐸᑦ ᓄᓇᓕᖕᓄᑦ. 

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᑐᓴᐅᒪᑎᑦᑎᖃᑦᑕᓚᐅᖅᐳᖅ ᐃᑲᔪᖅᑕᐅᒋᐊᓕᖕᓂᒃ 

ᓴᒃᑯᑕᐅᔪᓂᒃ ᐊᒻᒪ ᐃᑲᔪᖅᐸᒃᖢᒋᑦ ᑕᒪᕐᒥᒃ ᐃᑲᔪᖅᑕᐅᒋᐊᓕᑦ ᐃᓅᓯᓕᕆᔭᐅᔪᓐᓇᖅᑎᖦᖢᒋᑦ, ᐊᓯᒃᑲᓐᓂᖏᓐᓂᒡᓗ 

ᓴᐳᔾᔨᔾᔪᓐᓇᖅᑐᓄᑦ ᑐᓐᓂᖅᑯᑕᐅᕙᒃᖢᑎᒃ ᓲᕐᓗ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᒋᐊᖃᕌᖓᑕ ᑎᓕᐅᕆᔾᔪᑎᒃᑯᑦ 

ᐅᕝᕙᓘᓐᓃᑦ ᓱᖁᑎᒃᓴᕆᐊᖃᖏᑎᑕᐅᔪᖅ ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑎᒃᑯᑦ. 

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐊᒻᒪ ᐃᓄᖕᓂᒃ ᐃᖅᑲᖅᑐᐃᕕᒃᑯᑦ ᐃᖅᑲᖅᑐᖅᑕᐅᑎᑦᑎᓂᕐᒥᒃ 

ᐱᔨᑦᑎᕋᖅᑎᑦ ᑲᓇᑕᒥ ᑲᑐᔾᔨᖃᑎᒌᒃᖢᑎᒃ ᐱᓕᕆᓚᐅᖅᐳᑦ ᐊᓯᔾᔨᖅᐸᓪᓕᐊᔪᑦ ᐊᑭᓕᖅᓱᕆᐊᓕᑦ 

ᐊᑭᓕᖅᓱᖅᑕᐅᓪᓗᑎᒃ ᑕᐅᑐᓚᐅᖅᑐᖅ ᐅᓂᒃᑳᖅᑎᓪᓗᒍ (ᐱᕋᔭᒃᑕᐅᓯᒪᔪᑦ) ᐃᑲᔪᖅᑐᐃᔨᖏᓪᓗ ᐃᓄᐃᑦ 

ᐅᓂᒃᑳᖅᑎᓪᓗᒋᑦ ᐱᕋᔭᒃᑕᐅᓯᒪᔫᑉ ᓄᓇᖃᕐᕕᐊᑕ ᓯᓚᑖᓂ. ᑖᒃᑯᐊ ᐱᓕᕆᖃᑎᒌᖕᓃᑦ ᐱᕕᖃᕈᑕᐅᓚᐅᖅᐳᑦ 

ᐱᕋᔭᒃᑕᐅᓯᒪᔪᓄᑦ ᐃᓚᑎᒃ ᐱᖃᓐᓇᕆᔭᑎᒡᓘᓐᓃᑦ ᐅᐸᒍᑎᓯᒪᔪᓐᓇᖅᑎᑕᐅᓪᓗᑎᒃ ᑲᑉᐱᐊᓇᖅᑐᖅᓯᐅᓚᐅᖅᑎᓪᓗᒍ 

ᖃᓄᐃᓐᓂᐅᓚᐅᖅᑐᓂᒃ ᐅᓂᒃᑲᐅᓯᖃᕐᓂᐊᖅᑎᓪᓗᒋᑦ ᐃᖅᑲᖅᑐᖅᑕᐅᔪᑦ.  

ᐱᓕᕆᖃᑎᒌᑦ ᐊᓯᖏᓪᓗ ᒪᓕᒐᓕᕆᔨᒃᑯᓐᓂ ᐱᑖᖃᑕᐅᓯᒪᔪᑦ ᓲᕐᓗ ᐱᕋᔭᕐᔪᐊᖅᓯᒪᔪᓕᕆᔨᑦ ᐸᓖᓯᒃᑯᓐᓂ 

ᓴᙱᒃᑎᒋᐊᖅᑕᐅᖏᓐᓇᖃᑦᑕᖅᐳᖅ ᐱᕕᖃᕈᑕᐅᕗᕐᓗ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᓐᓄᑦ 

ᑐᓴᒐᒃᓴᓂᒃ ᓯᐊᒻᒪᒃᑎᕆᕙᒡᓗᓂ ᐱᔾᔪᑎᒋᓪᓗᒋᑦ ᐱᓕᕆᐊᖑᐃᓐᓇᖃᑦᑕᖅᑐᑦ ᐸᓖᓯᒃᑯᓐᓂ ᖃᐅᔨᓴᖅᑕᐅᖏᓐᓇᖅᑐᑦ 

ᐱᕋᔭᒃᑕᐅᓯᒪᔪᓄᑦ ᐃᓚᖏᓐᓄᓪᓗ.  

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐱᓕᕆᖃᑎᖃᓚᐅᕐᒥᔪᖅ ᐃᖅᑲᓇᐃᔭᖅᑎᓂᒃ 

ᐃᓄᓕᕆᔨᒃᑯᓐᓂᙶᖅᑐᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐃᓱᒪᓕᕆᔨᒃᑯᓐᓂ, ᑮᓇᐅᔭᓕᐅᖅᑎᐅᓇᓱᐊᙱᑦᑐᓂᒃ 

ᑲᑐᔾᔨᖃᑎᒌᓂᒃ ᓲᕐᓗ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐃᖃᓗᒃᑑᑦᑎᐊᒥ, ᐃᓕᓴᖅᓯᕕᒃ ᑲᑐᔾᔨᖃᑎᒌᓂᒃ  ᑲᖏᖅᖢᒑᐱᖕᒥ 

ᐊᒻᒪ ᐳᓛᕐᕕᒃ ᑲᑉᓗ ᑲᖏᖅᖠᓂᕐᒥ ᐊᑐᐃᓐᓇᕈᕐᕕᐅᔪᓐᓇᕐᓗᑎᒃ ᓂᖃᐃᓱᖅᑐᓕᕆᓂᕐᒨᖓᔪᓂᒃ ᐊᒻᒪ ᑮᓇᐅᔭᑎᒍᑦ 

ᐃᑲᔪᖅᑕᐅᓗᑎᒃ, ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᓅᓯᓕᕆᔭᐅᕙᒡᓗᑎᒃ, ᐊᒻᒪ ᓄᓇᓕᖕᓂ ᑐᙵᕕᓕᖕᓂᒃ, 

ᐃᓕᖅᑯᓯᕆᔭᐅᔪᒃᑯᑦ ᐃᓅᓯᓕᕆᔭᐅᕙᒡᓗᑎᒃ ᐱᕋᔭᒃᑕᐅᓯᒪᔪᑦ ᐃᓚᖏᓪᓗ. 

ᐊᒃᓱᕈᕐᓇᖅᑐᑦ  

ᐊᒃᑐᐃᔾᔪᑕᐅᓂᖏᑦ ᓄᕙᒡᔪᐊᕐᓇᖅ-19 ᓄᓇᕐᔪᐊᓕᒫᒥ ᖃᓂᒪᓐᓇᒧᑦ  
 
ᓄᕙᒡᔪᐊᕐᓇᖅ-19 ᖃᓂᒻᒪᒍᑕᐅᕙᓪᓕᐊᑎᓪᓗᒍ ᑮᒃᓯᒪᒋᐊᖃᕐᓂᐅᓚᐅᖅᑐᖅ ᐱᔾᔪᑕᐅᓪᓗᓂ, ᖃᖓᑦᑕᐅᑎᑦ 12-ᓄᑦ 
ᐱᕋᔭᒃᑕᐅᓯᒪᔪᓄᑦ ᐃᓚᖏᓐᓄᓪᓗ ᓄᖅᑲᖅᑎᑕᐅᓚᐅᖅᐳᑦ. ᐱᕋᔭᒃᑕᐅᓯᒪᔪᑦ ᐃᓚᒌᓪᓗ ᐅᑯᓇᙵᑦ 
ᓄᓇᓕᖕᓂᙶᖅᑐᑦ ᐅᖅᓱᖅᑑᖅ, ᐃᒡᓗᓕᒃ, ᐃᖃᓗᐃᑦ ᐊᒻᒪ ᒥᑦᑎᒪᑕᓕᒃ ᖃᖓᑕᓲᒃᑯᑦ ᐊᐅᓪᓚᕈᓐᓇᓚᐅᙱᒻᒪᑕ 
ᐊᓯᖏᓐᓄᑦ ᓄᓇᓕᖕᓄᑦ ᐃᖅᑲᖅᑐᐃᕕᖕᒥ ᐃᖅᑲᖅᑐᖅᑕᐅᒋᐊᓕᑦ ᓄᖅᑲᖅᑎᑕᐅᖃᓯᐅᔾᔭᐅᓚᐅᕐᒪᑕ.  

ᑐᕌᕈᑕᐅᓕᒑᔪᑦ ᓯᕗᓂᒃᓴᒥ 

ᓄᓇᕗᑦ ᒐᕙᒪᒃᑯᑦ, ᒪᓕᒐᓕᕆᔨᒃᑯᖏᑦ ᐱᓕᕆᐊᒃᓴᖃᖅᐳᑦ ᐱᐅᓯᒋᐊᖅᑎᑦᑎᓇᓱᒋᐊᖃᖅᖢᑎᒃ ᐱᕋᔭᒃᑕᐅᖃᑦᑕᖅᑐᓄᑦ 

ᐱᔨᑦᑎᕋᐅᑎᓂᒃ ᑲᔪᓯᑎᑕᐅᖏᓐᓇᕈᑎᒃᓴᓂᒃ ᓯᕗᒻᒧᑦ. ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ 

ᐱᓕᕇᓐᓇᖃᑦᑕᖅᐳᖅ ᓴᙱᒃᑎᒋᐊᖅᐸᒃᖢᓂᒋᑦ ᐱᓕᕆᖃᑎᒌᒍᓯᑦ ᐊᔾᔨᒌᙱᑦᑐᑦ ᒪᓕᒐᓕᕆᔨᒃᑯᓐᓂ ᐱᓕᕆᖃᑕᐅᔪᑦ 

ᓴᖅᑭᑦᑎᓂᐊᕐᓗᑎᒃ ᑭᒡᓕᖃᙱᑦᑐᓂᒃ ᐱᔨᑦᑎᕋᐅᑎᓂᒃ ᐃᑲᔪᖅᑐᐃᔾᔪᑎᓂᒡᓗ ᐱᕋᔭᒃᑕᐅᓯᒪᔪᓄᑦ. 

ᐃᓚᒋᔭᐅᔪᓄᑦ ᑐᑭᓯᒋᐊᕐᕖᑦ    

ᐃᓚᒋᔭᐅᔪᓄᑦ ᑐᑭᓯᒋᐊᕐᕖᑦ ᓄᑖᖑᓪᓗᓂ ᐃᑲᔫᑎᒋᔭᐅᕗᖅ ᐃᓄᐊᖅᑕᐅᓯᒪᔪᓄᑦ ᐊᓯᐅᔨᔭᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᓄᑦ 
ᐊᕐᓇᓄᑦ ᓂᕕᐊᖅᓵᓄᓪᓗ ᐃᓚᖏᓐᓄᑦ ᑐᕌᖓᑎᑕᐅᕗᕐᓗ ᐃᓚᒌᑦ ᐃᑲᔪᖅᑕᐅᓗᑎᒃ ᑖᒃᑯᐊ ᐃᓚᒌᑦ ᐃᓚᐅᔪᓐᓇᖅᑎᓪᓗᒋᑦ 
ᓯᓚᑖᓂᙶᖅᑐᓂᒃ ᑐᑭᓯᒋᐊᒐᒃᓴᓂᒃ ᐊᓯᐅᔨᓯᒪᔭᖏᑦ ᐅᕝᕙᓘᓐᓃᑦ ᐃᓄᐊᖅᑕᐅᓯᒪᔪᖁᑎᖏᑦ. ᐊᓯᖏᑦ ᐃᑲᔪᖅᓱᐃᔾᔪᑎᑦ 
ᐊᑐᐃᓐᓇᕈᖅᑎᑕᐅᔪᑦ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒧᑦ ᐊᓯᖏᓐᓄᑦ ᐱᓕᕆᔨᓄᑦ ᑐᓐᓂᖅᑯᑕᐅᓲᑦ 
ᐃᓕᖅᑯᓯᕆᔭᐅᔪᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᑐᐃᔾᔪᓯᕐᓄᑦ ᑲᑎᒪᑎᑦᑎᕙᒡᓗᓂᓗ ᐃᓚᒌᓂᒃ ᐊᒻᒪ ᐊᔾᔨᒌᙱᑦᑐᓂᒃ 
ᑎᑎᖅᑲᓂᒃ ᐸᐸᑦᑎᔨᓂᒃ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᖃᑕᙳᑎᒋᔭᐅᔪᑦ ᐊᕐᓇᓄᑦ ᓂᕕᐊᖅᓵᓄᓪᓗ ᐃᓅᔪᓐᓃᖅᓯᒪᔪᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ ᐃᓄᐊᖅᑕᐅᔪᓂᒃ 

ᐊᓯᐅᔨᔭᐅᓯᒪᔪᓂᒡᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᑮᓇᐅᔭᓂᒃ ᐱᔪᓐᓇᓚᐅᖅᐳᑦ ᐊᒻᒪ ᐱᔾᔪᑎᒃᓴᑦ 
ᐃᓚᐅᔪᓄᑦ ᑐᑭᓯᒋᐊᕐᕕᖕᒥ. ᐃᓚᒋᔭᐅᔪᑦ ᐊᒻᒪ ᓄᓇᖅᑲᑎᒌᑦ ᖁᓕᐅᓪᓗᑎᒃ ᓄᓇᓕᖕᓂᙶᖅᑐᑦ; ᐃᖃᓗᒃᑑᑦᑎᐊᖅ, 
ᓴᓪᓕᖅ, ᐃᒡᓗᓕᒃ, ᐃᖃᓗᐃᑦ, ᑰᔾᔪᐊᖅ, ᓇᐅᔮᑦ, ᒥᑦᑎᒪᑕᓕᒃ ᐊᒻᒪ ᑲᖏᖅᖠᓂᖅ ᐊᒻᒪ ᐃᓚᒌᑦ ᐊᓯᖏᓐᓂᒃ ᒪᕐᕉᖕᓂ 
ᓄᓇᓕᒡᔪᐊᓂᙶᖅᑐᑦ; ᐋᓐᑎᐅᕆᐆ, ᐊᒻᒪ ᐋᓪᐴᑕ ᐃᑲᔪᖅᑕᐅᓚᐅᖅᐳᑦ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ 
ᐊᐅᓚᑦᑎᔨᒧᑦ ᐱᔪᓐᓇᕐᓗᑎᒃ ᑐᑭᓯᒋᐊᒐᒃᓴᓂᒃ ᐱᔾᔪᑎᓕᖕᓂᒃ ᐃᓅᔪᓐᓃᖅᓯᒪᔪᑦ ᓇᒡᓕᒋᔭᑎᒃ ᐸᕐᓇᐃᓗᑎᒡᓗ 
ᐱᓕᕆᐊᒃᓴᓄᑦ/ᐱᓕᕆᐊᓄᑦ ᒪᒥᓴᖅᑎᓪᓗᒋᑦ. 
 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐃᑲᔪᓚᐅᖅᐳᑦ ᐃᓚᒌᓂᒃ ᐃᓚᐅᓚᐅᖅᑐᓂᒃ ᑲᓇᑕᒥ ᖃᐅᔨᓇᓱᐊᕐᓂᖅ 
ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᐊᕐᓇᓄᑦ ᓂᕕᐊᖅᓵᓄᓪᓗ ᖃᐅᔨᒪᒋᐊᕐᓗᒋᑦ ᐃᓚᒌᑦ  
ᐃᓅᓯᓕᕆᔭᐅᔪᓐᓇᓚᐅᕋᓗᐊᕐᒪᖔᑕ ᖃᐅᔨᓇᓱᐊᕐᓂᖅ ᐊᓂᒍᓚᐅᖅᑎᓪᓗᒍ. ᐃᓚᖏᑦ ᐃᓚᒌᑦ ᐃᓄᐊᖅᑕᐅᓯᒪᔪᑦ 
ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ ᐃᓚᐅᔪᓐᓇᓚᐅᙱᒻᒪᑕ ᖃᐅᔨᓇᓱᐊᕐᓂᕐᒥᒃ; ᑭᓯᐊᓂ, ᑐᑭᓯᒋᐊᒐᒃᓴᓂᒃ 
ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐃᑲᔪᓚᐅᕐᒥᔪᖅ ᑐᓐᓂᖅᑯᑕᐅᕙᒃᖢᑎᒃ ᐃᓅᓯᓕᕆᔨᓄᑦ.   
 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐋᖅᑭᒃᓱᐃᔨᒋᔭᐅᓚᐅᖅᐳᖅ ᐊᐅᓚᑦᑎᔨᒋᔭᐅᓪᓗᓂᓗ ᐊᔾᔨᒌᙱᑦᑐᓂᒃ 
ᑲᑎᙵᓂᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑖᓂ ᐱᔭᕆᐊᖃᖅᑕᖏᓐᓄᑦ ᓈᒻᒪᒃᓯᓕᖅᑕᐅᖁᓪᓗᒋᑦ. ᐃᓚᐅᔪᓄᑦ 
ᑐᑭᓯᒋᐊᕐᕕᒃᑯᑦ ᑮᓇᐅᔭᖃᖅᑎᑦᑎᔨᐅᓚᐅᖅᐳᑦ ᐱᓕᕆᐊᓄᑦ ᐊᒻᒪ ᐃᓐᓇᕐᓄᑦ ᐃᑲᔪᓚᐅᖅᑐᓄᑦ 
ᐃᓅᓯᓕᕆᔨᒋᔭᐅᓪᓗᑎᒃ.  

• ᐃᓛᒃᑰᖅᑐᑦ ᐃᓚᒌᓄᑦ ᒪᒥᓴᖅᑎᑕᐅᔪᑦ: ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ 
ᐃᓚᐅᓚᐅᕐᒥᔪᑦ ᐃᓛᒃᑰᖅᑐᓂᒃ ᐃᓅᓯᓕᕆᔭᐅᔪᓂᒃ/ᒪᒥᓴᖅᑎᑕᐅᔪᓂᒃ ᐃᓚᒌᑦ ᐱᓕᕆᑎᑕᐅᑎᓪᓗᒋᑦ 
ᐅᐱᒋᓗᒋᑦ ᐃᓅᔪᓐᓃᖅᓯᒪᔪᑦ ᓇᒡᓕᒋᓚᐅᖅᑕᖏᑦ. ᐃᓐᓇᐃᑦ ᓇᓗᓇᐃᖅᑕᐅᓚᐅᖅᐳᑦ ᐃᓚᒌᓄᑦ 
ᐊᐅᓚᑦᑎᖁᔭᐅᓪᓗᑎᒃ ᐃᓕᖅᑯᓯᕆᔭᐅᔪᒃᑯᑦ ᒪᒥᓴᕐᓂᕐᒧᑦ ᐊᔪᕈᓐᓃᖅᓴᖅᑕᐅᕙᒃᑐᓂᒃ ᐊᒻᒪ ᐃᓚᒌᑦ 
ᐱᓕᕆᑎᑦᑎᑎᓪᓗᒋᑦ ᓲᕐᓗ ᐃᓗᕕᖏᑦ ᐳᓛᕆᐊᕐᓗᒋᑦ, ᐳᕕᒐᐃᑦ ᓴᒃᑯᑕᐅᓗᑎᒃ, ᓴᐃᒻᒪᖅᑎᑕᐅᓗᑎᒃ ᐊᒻᒪ 
ᓴᓗᒻᒪᖅᓴᖅᑕᐅᓗᑎᒃ ᐱᕋᔭᖕᓂᐅᓚᐅᖅᑐᖅ ᕿᒃᓵᒍᑎᒋᔭᑎᒃ ᑲᒪᒋᔭᐅᔪᓐᓇᖁᓪᓗᒋᑦ.   

• ᒪᒥᓴᖅᑐᑦ ᑲᑎᙵᓗᑎᒃ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ: ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ 
ᐱᓕᕆᖃᑎᖃᓚᐅᖅᐳᖅ ᒫᓂᑑᐸᒥ ᐃᓄᐃᑦ ᑲᑐᔾᔨᖃᑎᒌᓂᒃ ᐱᓕᕆᔨᒋᔭᐅᓂᐊᕐᓗᑎᒃ ᐅᓪᓗᓄᑦ ᐱᖓᓱᓄᑦ 
ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒧᑦ ᑲᖏᖅᖠᓂᕐᒥ, ᐊᐅᐸᖅᑐᓂᒃ ᐊᒪᐅᓯᐅᖅᑎᓪᓗᒋᑦ . ᐱᓕᕆᐊᕐᒥ ᐃᓚᐅᔪᑦ 
ᐃᓚᒋᔭᐅᓚᐅᖅᐳᑦ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ, ᑲᑎᑦᑐᓐᓇᓚᐅᖅᐳᓪᓗ 
ᐊᒪᐅᓯᐅᖅᖢᑎᒃ ᐅᐱᒋᔭᐅᖁᓪᓗᒋᑦ ᓇᒡᓕᒋᔭᑎᒃ.  ᑲᖏᖅᖠᓂᕐᒥᐅᑕᖅ ᐃᓐᓇᐅᓪᓗᓂ ᐃᓕᓐᓂᐊᖅᓯᓐᓈᑦ 
ᑲᑎᒪᔪᓂᒃ ᐃᓚᐅᓚᐅᖅᐳᖅ ᐊᐅᓚᑦᑎᔨᒋᔭᐅᓪᓗᓂ ᒪᒥᓴᖅᑎᑕᐅᔪᓂᒃ ᓴᖅᑭᑕᐅᖁᓪᓗᒋᓪᓗ ᐃᑉᐱᒋᔭᒃᑯᑦ 
ᐊᑦᑕᕐᓇᙱᓪᓗᓂ ᐊᕙᑖ ᐃᓚᐅᔪᓄᑦ ᑐᓴᖅᑎᑦᑎᔪᓐᓇᖁᓪᓗᒋᑦ ᖃᐅᔨᕈᓘᔭᖃᑦᑕᖅᓯᒪᔭᖏᑦ.  

• ᖁᕕᐊᓲᑎᖃᕐᓂᖅ ᐃᓅᓯᕐᒥ ᖁᕕᐊᓲᑕᐅᔪᓂᒃ: ᐃᓚᖏᑦ ᐃᓚᒋᔭᐅᔪᑦ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ 
ᐊᕐᓇᐃᑦ ᓂᕕᐊᖅᓵᓪᓗ ᐱᖃᑕᐅᔪᓐᓇᕐᓗᑎᒃ ᑮᓇᐅᔭᓂᒃ ᐃᓚᒋᔭᐅᔪᓄᑦ ᑐᑭᓯᒋᐊᕐᕖᑦ ᐃᖅᑲᐅᒪᔭᖃᕐᓗᑎᒃ 
ᐱᔨᑦᑎᖅᑕᐅᔪᓂᒃ ᐊᒻᒪ ᓄᓇᓕᖕᓂ ᓂᕆᕕᒡᔪᐊᖅᑎᑕᐅᔪᓂᒃ ᖁᕕᐊᓲᑕᐅᓗᓂ ᐃᓅᔪᓐᓃᓚᐅᖅᑐᖅ. 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐊᐅᓚᑦᑎᔨᒋᔭᐅᓚᐅᖅᐳᖅ ᖃᔅᓯᑲᓪᓚᖕᓄᑦ ᐸᕐᓇᐃᓪᓗᑎᒃ 
ᑲᑎᒪᓂᐅᔪᓄᑦ ᐃᓚᓕᖕᓄᑦ ᓴᖅᑭᑦᑎᔪᒪᔪᓄᑦ ᐱᔭᕆᐊᖃᖅᑕᖏᓐᓂᒃ ᐃᓱᒫᓘᑎᖏᓐᓂᒡᓗ. ᐃᓐᓇᐃᑦ 
ᓇᓗᓇᐃᖅᑕᐅᓚᐅᖅᐳᑦ ᑖᒃᑯᓇᓂ ᐱᓕᕆᑎᓪᓗᒋᑦ.  

 
ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᒌᒍᑕᐅᔪᑦ  
 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐱᓕᕆᖃᑎᖃᖃᑦᑕᓚᐅᖅᐳᖅ ᐸᓖᓯᒃᑯᓐᓂ ᐱᕋᔭᒡᔪᐊᖅᓯᒪᔪᓂᒃ 

ᑲᒪᒋᔭᖃᖅᑎᓪᓗᒋᑦ ᓄᓇᕗᒻᒥ ᐊᒻᒪ ᐸᓖᓯᒃᑯᓐᓄᑦ ᐅᖃᐅᔾᔨᒋᐊᖅᑎᑦ ᐃᓚᐅᔪᓄᑦ ᑐᑭᓯᒋᐊᕐᕕᖕᒧᑦ, 
ᑳᓐᑐᓛᒃᑕᐅᓯᒪᔪᓄᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ ᐸᓖᓯᓕᕆᔨᓄᑦ ᐃᑲᔪᕐᓂᐊᕐᓗᒋᑦ ᐃᓄᐊᖅᑕᐅᓯᒪᔪᑦ 
ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ ᐃᓚᒌᓄᑦ ᑐᑭᓯᓇᖅᑐᓂᒃ ᑐᓴᖅᑎᑕᐅᔪᓐᓇᕐᓗᑎᒃ ᐱᔾᔪᑕᐅᓗᑎᒃ 
ᐊᐱᖅᑯᑎᑦ ᑭᐅᔭᐅᖃᑦᑕᙱᑦᑐᑦ ᓄᑖᙳᕆᐊᖅᓯᒪᔪᓪᓗ ᖃᐅᔨᓴᖅᑕᐅᒋᐊᓕᖕᓂᒃ. ᓵᙵᖃᑦᑕᐅᑎᓪᓗᑎᒃ ᑲᑎᒪᓃᑦ 
ᐃᓚᒌᓂᒃ, ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ ᐱᑖᖃᑕᐅᓯᒪᔪᑦ 
ᐱᓕᕆᐊᖑᓚᐅᖅᐳᑦ ᐃᖃᓗᖕᓂ, ᐃᒡᓗᓕᖕᒥ, ᓴᓪᓕᕐᒥ ᐊᒻᒪ ᐋᑐᕚᒥ.  
 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐱᓕᕆᖃᑎᖃᓚᐅᕐᒥᔪᖅ ᐃᓚᒋᔭᐅᔪᓄᑦ ᑐᑭᓯᒋᐊᕐᕕᖕᒥ ᐊᒻᒪ 
ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖓᓐᓂᒃ ᐋᓐᑎᐅᕆᐆᒥ, ᐸᓖᓯᒃᑯᑦ ᓴᓂᐊᒍᑦ ᐊᒻᒪ ᖃᐅᔨᓴᖅᑕᐅᓯᒪᔪᑦ ᐱᕋᔭᖕᓂᒃᑯᑦ 
ᓇᓗᓇᐃᕈᑎᓄᑦ ᑐᖁᖓᔪᓕᕆᔨᓄᑦ ᐊᑐᐃᓐᓇᕈᖅᑎᑦᑎᓗᑎᒃ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ 
ᓂᕕᐊᖅᓵᓪᓗ ᐃᓚᒌᑦ ᑐᑭᓯᒋᐊᒐᒃᓴᓂᒃ ᑐᒃᓯᕋᐅᑕᐅᓯᒪᔪᓂᒃ.  
 
ᐃᓚᒌᓄᑦ ᑐᑭᓯᒋᐊᕐᕕᒃᑯᑦ ᐊᓯᖏᓐᓄᑦ ᑐᓐᓂᖅᑯᑕᐅᓯᒪᔪᑦ ᐊᓯᖏᓐᓂᒡᓗ ᑐᓐᓂᖅᑯᑕᐅᓂᑯᑦ ᓄᓇᖃᖅᑳᖅᓯᒪᔪᓄᑦ 
ᐱᓕᕆᔨᐅᖃᑕᐅᔪᓄᑦ ᐱᓗᐊᖅᑐᒥᒃ ᐃᓄᖕᓂᒃ ᑲᑐᔾᔨᖃᑎᒌᒡᕕᖕᓂᒃ, ᑐᙵᓱᒡᕕᖏᑦ ᐃᓄᐃᑦ, ᐸᐅᒃᑑᑎᑦ ᐃᓅᓪᓗᑎᒃ 
ᑲᓇᑕᒥ ᐊᕐᓇᐃᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ.   ᐃᓚᐅᔪᓄᑦ ᑐᑭᓯᒋᐊᕐᕕᖕᓄᑦ ᐱᐅᔪᑦ ᑲᑐᔾᔨᖃᑎᒌᒍᓯᑦ 
ᐃᓄᖕᓂᒃ ᑲᑐᔾᔨᖃᑎᒌᓂᒃ ᐱᓕᕆᑦᑎᐊᖅᑐᒻᒪᕆᐅᓚᐅᖅᐳᑦ ᐱᒻᒪᕆᐅᔪᒥᒃ ᐱᓕᕆᓪᓗᑎᒃ 
ᐱᐅᓯᒋᐊᖅᑎᑦᑎᓂᐊᖅᑎᓪᓗᒋᑦ ᐃᑲᔫᑎᒃᓴᓂᒃ ᐃᑲᔪᖅᑕᐅᒋᐊᓕᖕᓄᑦ, ᐱᓗᐊᖅᑐᒥᒃ ᓄᓇᕘᑉ ᓯᓚᑖᓃᑉᐸᑕ. ᐃᓄᐃᑦ, 
ᓄᓇᕘᑉ ᓯᓚᑖᓃᑦᑐᑦ ᐊᑐᓕᖅᑎᑦᑎᔪᓐᓇᓚᐅᖅᐳᑦ ᐃᓕᖅᑯᓯᕆᔭᐅᔪᒃᑯᑦ ᑲᑎᒪᕝᕕᖕᓂ ᐊᒻᒪ ᐃᓕᖅᑯᓯᕆᔭᐅᔪᒃᑯᑦ 
ᐊᒃᑐᐊᓂᓕᖕᓂᒃ ᐱᔨᑦᑎᕋᐅᑎᓂᒃ ᑐᙵᓱᒡᕕᖓ ᐃᓄᖕᓄᑦ.  
 
ᐊᒻᒪ ᓱᓕ, ᐊᐅᓚᑦᑎᔨ ᐱᓕᕆᖃᑎᖃᑦᑎᐊᖃᑦᑕᖅᓯᒪᔪᒻᒪᕆᐊᓘᕗᖅ ᐊᓯᖏᓐᓂᒃ ᐃᓚᒌᓄᑦ ᑐᑭᓯᒋᐊᕐᕕᖕᓄᑦ 
ᑭᒡᒐᖅᑐᐃᔨᓂᒃ ᐱᓕᕆᔨᐅᖃᑕᐅᔪᓂᒃ ᑲᓇᑕᒥ/ᓄᓇᕘᒥ ᐊᕕᒃᑐᖅᓯᒪᓂᐅᔪᓂᒃ. ᑖᓐᓇ ᐱᕕᖃᕈᑕᐅᓵᖅᐳᖅ 
ᑲᔪᓯᓂᖃᑦᑎᐊᖅᑐᓂᒃ ᐱᓕᕆᐊᖑᔪᓂᒃ ᐱᓕᕆᔪᓐᓇᖅᑐᓄᑦ ᑐᓐᓂᖅᑯᑕᐅᔪᓄᑦ ᓄᓇᕘᒥ ᓄᓇᕘᓪᓗ ᓯᓚᑖᓂ. 
ᐱᓕᕆᔩᑦ ᐃᑲᔪᑦᑎᐊᖅᑐᒻᒪᕆᐊᓘᓵᖅᐳᑦ ᐊᑲᐅᓛᑦ ᐱᓕᕆᐊᕆᕙᒃᑕᖏᓐᓂᒃ ᖃᐅᔨᑎᑦᑎᑎᓪᓗᒋᑦ ᖃᐅᔨᒪᔭᒥᓂᒡᓗ 
ᑐᓴᖃᑦᑕᐅᑎᑎᓪᓗᒋᑦ ᐅᔾᔨᕐᓇᑦᑎᐊᖃᑦᑕᖅᐳᖅ.   

 

ᐊᒃᓱᕈᕐᓇᖅᑐᑦ  

ᐊᒃᑐᐃᔾᔪᑕᐅᓂᖏᑦ ᓄᕙᒡᔪᐊᕐᓇᖅ-19 ᓄᓇᕐᔪᐊᓕᒫᒥ ᖃᓂᒪᓐᓇᒧᑦ  
 
ᐱᔾᔪᑎᒋᔭᐅᓪᓗᓂ ᓄᕙᒡᔪᐊᕐᓇᖅ-19 ᖃᓂᒻᒪᒃᐸᓪᓕᐊᓐᓇᖅ ᑮᒃᓯᒪᑎᓪᓗᒋᑦ, ᐃᓚᖏᑦ ᑲᑎᓐᓂᐅᖃᑦᑕᓚᐅᖅᑐᑦ ᐊᒻᒪ 
ᓵᙵᖃᑦᑕᐅᑎᓪᓗᑎᒃ ᑲᑎᒪᓂᐅᓪᓗᐊᓚᐅᖅᑐᑦ ᓄᖅᑲᖅᑎᑕᐅᒋᐊᖃᓚᐅᖅᐳᑦ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ 
ᐊᕐᓇᐃᑦ ᓂᕕᐊᖅᓵᓪᓗ ᐱᔾᔪᑎᒋᓪᓗᒋᑦ.  
ᑮᒃᓯᒪᒋᐊᖃᖅᑎᓪᓗᒋᑦ, ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖓᑦ ᐃᑲᔪᐃᓐᓇᕐᓂᐊᖅᐳᖅ ᐃᑲᔪᖅᑕᐅᒋᐊᓕᖕᓂᒃ 
ᐃᓚᖏᓐᓂᒡᓗ ᐅᖄᓚᐅᑎᒃᑯᑦ ᐊᑐᐃᓐᓇᕈᕐᕕᒋᒡᓗᓂᒋᑦ ᐃᑲᔪᖔᕈᓐᓇᖅᑐᓄᑦ ᐱᔨᑦᑎᕋᖅᑎᓄᑦ.  
 

ᑐᕌᕈᑕᐅᓕᒑᔪᑦ ᓯᕗᓂᒃᓴᒥ 

ᓄᓇᕗᑦ ᒐᕙᒪᒃᑯᑦ, ᒪᓕᒐᓕᕆᔨᒃᑯᖏᑦ ᐱᓕᕆᐊᒃᓴᖃᖅᐳᑦ ᐱᐅᓯᒋᐊᖅᑎᑦᑎᓇᓱᒋᐊᖃᖅᖢᑎᒃ ᐱᕋᔭᒃᑕᐅᖃᑦᑕᖅᑐᓄᑦ 

ᐱᔨᑦᑎᕋᐅᑎᓂᒃ ᑲᔪᓯᑎᑕᐅᖏᓐᓇᕈᑎᒃᓴᓂᒃ ᓯᕗᒻᒧᑦ. 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑭᓕᐅᑎᓪᓗ ᑎᑎᕋᖅᓯᒪᔪᑦ, ᐊᐃᕆᓕ 1, 2020−ᒥ ᒫᑦᓯ 31, 
2021−ᒧᑦ ᑎᑭᓪᓗᒍ 

 
 

ᐱᒋᐊᕈᑕᐅᔪᑦ ᑮᓇᐅᔭᑦ        $ 157,641.88 
 
ᑮᓇᐅᔭᖅᑖᖑᕙᓪᓕᐊᔪᑦ 
ᒐᕙᒪᑐᖃᒃᑯᓐᓂᑦ ᐃᑲᔫᑎᑦ)    $ 101,491.49 
ᕿᑐᕐᖏᐅᖅᑐᑦ ᑲᑎᑕᐅᕙᓪᓕᐊᔪᑦ (2020-2021)  $     3,608.15 
                  $ 105,099.64 
 

$ 262,741.52 
 

ᐊᑭᓕᐅᑎᑦ   
ᑮᓇᐅᔭᑦ ᐅᑎᖅᑎᑕᐅᔪᑦ − ᐊᐃᑦᑑᑎᓄᑦ ᐊᖏᖃᑎᒌᒍᑎᓪᓗᐊᑕᑦ    $   52,762.50 
        $   52,762.50 
 

ᒪᑐᔭᐅᑎᓪᓗᒍ ᑲᑎᖦᖢᒋᑦ ᑮᓇᐅᔭᑦ       
 $209,979.02 
 
 

 
 

 
 
 
 

     
 
 
 
 
 
 
 
 
 
 
 

ᐅᐃᒍᖓ A: ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 2020-2021−ᒥ 
ᑮ  ᑳ   

